
CONGREGATIO GENERALIS CVII 

22 octobris 1964 

Exc.mus P. D. PERICLES F E L I C I , arch. tit. Samosatensis, Ss. Con­
cilii secretar ius generalis: 

Celebratur hodie, Patres venerabiles, centesima séptima congregatio 
generalis, quam moderatur em.mus ac rev.mus D. card. Iulius Dopfner, 
arch. Monacensis. 

In hac congregatione, versus horam undecimam, distribuetur Patri­
bus, et Patribus tantum, numisma quod excusum est ad celebrandam 
tertiam sessionem huius Concilii. Numisma, meo iudicio, est veré pul-
chrum et significationis plenum, ut vobis videre erit. 

Rogamus vos, Patres venerabiles, ut illa hora stetis vestris locis. 
Non agitur, ut patet, de fasciculis, non: agitur de numismate, quod 

gratissimum erit, certissime. 
Dixi: Tantum Patribus, et aliud addo, ne postea querelas habeam; 

non quia timeo querelas, nam secretarius generalis, ut scitis, est veluti 
navis oneraria querelarum, etiam querelarum, sed ut omnia ex ordine 
fiant. Quapropter numismata, quae assignantur illustrissimis Observato-
ribus, dabuntur secretariatui ad unitatem christianorum fovendam; nu­
mismata, quae dabuntur illustrissimis auditoribus et auditricibus, tra-
dentur per eorum et earum exc.mum Adsessorem. Numismata dabun­
tur parochis et peritis, uti patet, sed parochi et periti possunt numi­
smata habere tantummodo in domo a S. Martha, nempe ubi est sectio 
nostrae secretariae generalis. Et quidem, — bene attendant — próximo 
sabbato mane, — qui Romae manent, nam sabbato erit solemnis caere-
monia in Monte Cassino — et sequen ti hebdómada horis pomeridianis, 
ab hora 17 ad horam 19. Uti patet, bene est ut periti se agnoscere fa-
ciant, nam nos cognoscimus muí tos peritos, sed non omnes: multi enim 
sunt! Ergo habebunt numisma illis diebus et illis horis tantum; ergo 
sabbato mane, usque ad horam 13, nempe primam post meridiem, et, 
sequenti hebdómada, horis vespertinis, ab hora 17 ad horam 19, sem­
per in domo a S. Martha, quae est prope hanc Basilicam et bene cognita 
ést a rev.mis peritis, forsan non a parochis, sed parochi possunt noti-
tias etiam quaerere et domum facile invenire. 

Hodie, tantummodo Patribus. 

Lego nomina eorum qui verbum faceré petierunt circa schema 
de Ecclesia in mundo huius temporis. Sunt exc.mi DD. Ioannes Heenan, 
arch. Vestmonasteriensis in Anglia; Mauritius Roy, arch. Quebecensis 
in Canadá; Ioseph Stimpfle, ep. Augustanus Vindelicorum in Germa-
nia; Sebastianus Soares, ep. Beirensis in Mozambico; Franciscus Franic, 
ep. Spalatensis et Macarscensis in Jugoslavia; Paulus Muñoz-Vega, ep. 
coad. Quitensis in Aequatore; Antonius de Castro, ep. Camposinus in 
Brasilia; Dionysius Hurley, arch. Durbanianus in África Meridionali; 
Andreas Hamvas, arch. Colocensis in Hungaria; Andreas Charue, ep. 
Namurcensis in Belgio; Laurentius Shehan, arch. Baltimorensis in Sta-
tibus Foederatis Americae Septemtrionalis; Anicetus Fernandez, sup. 
gen. O.P.; Leo-Stephanus Duval, arch. Algeriensis in Algeria; Georgius 
Beck, arch. Liverpolitanus in Anglia; Raphaél Barbieri, ep. Cassanensis 
in Italia; Raymundus Tchidimbo, arch. Konakriensis in Guinea; Fran­
ciscus von Streng, ep. Basileensis et Luganensis in Helvetia; Benedic-
tus Reetz, sup. gen. Congreg. Beuronensis O.S.B.; Paulus Yü-Pin, arch. 
Nanchimensis in Sinis; Villelmus Bolatti, arch. Rosariensis in Argen­
tina; Iustinus Darmajuwana, arch. Semarangensis in Indonesia; Ra­
phaél González-Moralejo, ep. aux. Valentinus in Hispania; Ioseph 
D'Avack, arch. tit. Leontopolitanus in Pamphylia; Ángelus Fernández, 
arch. coad. Delhiensis in India; Franciscus Marty, arch. Remensis in 
Gallia. 

Nunc procedamus, Patres venerabiles, ad suffragadones faciendas 
de schemate decreti de Ecclesiis Orientalibus. Reliquae sunt duae suf-
fragationes. Lego suffragationem VI, ni fallor. Videatis pag. 9: « De 
cultu divino ». « Dies festos... (« Dies festos », non « Praeter », nam 
expunctum est hoc verbum). Dies festos ómnibus Ecclesiis Orientalibus 
communes, ... » [c/. vol. III, pars TV, pag. 489]. 

Place/ne, non placet, an placet iuxta modum? 

1 

EXC.MUS P. D. IOANNES CARMELUS HEENAN 
Archiepiscopus Vestmonasteriensis 

Venerabiles Fratres, 

Ingratum omnino esset conatibus commissionis quae hoc schema 
confecit non applaudere. Sine dubio tum Patres conciliares tum periti 
pro viribus et strenue laborabant. Clarum tamen est quod documentum 
nobis oblatum indignum est Concilii Oecumenici. Si de Ecclesia in mundo 



CONGREGATIO GENERALIS CVII 319 

hodierno loqui volumus, necesse est clare, nitide et modo concreto rem 
tractare. Per aliquot annos non tantum christifideles sed etiam acatho-
lici immoque infideles de problematibus gravissimis consilium a nobis 
in Vaticano II exspectabant. Ipsa Santa Sedes iam innuit Concilium 
aliquod faceré tentamen ad difficultates sociales nostrae aetatis solven-
das. Cupida ergo spe mundus hoc documentum leget eique studebit. 

Venerabiles Fratres, quodnam iudicium de schemate nostro feret 
mundus? In quibusdam negotiis, ut scimus, melius est deficere quam 
abundare. Sed hac in re melius esset nihil dicere quam placita quasi vacua 
enuntiare. Recordamini per quot congregationes generales quaestio de 
fontibus revelationis acriter sit disputata. Haec quaestio a theologis 
magni momenti recte est reputanda. Sed civibus mundi tam catholicis 
quam acatholicis disputatio eiusmodi remota est et sine utilitate. Ludi-
brium coram mundo hoc Concilium eveniet si, post longam discussio-
nem de punctis theologicis, festinanter de fame mundiali, de bello nu-
cleari et de vita familiari nunc tractaturum est. Ironice sed iuste roga-
bunt: « Quid sibi vult Concilium pastoree? ». 

Salva erga auctores reverentia et gratitudine, dicere audeo schema 
nostrum spem omnium fefellisse. Auctores enim ad quosnam schema 
destinetur scire vix apparent. Dicunt, e. g.: « Christiani dialogum prose-
quantur cum ómnibus hominibus bonae voluntatis ». Quod perperam 
dicitur. Cum ómnibus enim hominibus, etiam illis in quibus déficit 
bona voluntas, dialogus est prosequendus. Stylus quidem totius sche­
matis piam hortationem magis quam documentum conciliare sapit. 

Schema nostrum cum adnexis obscurum manet atque ambiguum. 
Absque adnexis vero periculosum atque nocivum esse poterit. Velint 
Patres hoc serio considerare. Si adnexa hic in aula non scrutati erimus, 
mens huius Concilii pro mundo a peritis interpretanda manebit. Quod 
Deus peni tus avertat! Timeo peritos adnexa ferentes... Iam inter ses-
siones Ecclesia Sancta Dei multa gravia passa est propter scripta et 
dicta quorumdam peritorum. Pauci sunt sed in omnem terram exivit 
sonus eorum. Magisterium ordinarium episcoporum et — flens dico — 
etiam Summorum Pontificum pro nihilo huiusmodi periti reputant. Ne 
doctrinam catholicam in Litteris Encyclicis conten tam eis ostendatis, 
nam statim respondebunt Summum Pontificem dono infallibilitatis in 
Encyclicis Litteris minime frui. Contra tales peritos non diutius licet 
documenta pontificalia in favorem Fidei citare. Vindicanda est aucto­
ritas Ecclesiae Docentis. Vanum est de collegio episcoporum loqui si 
periti — et repeto quod pauci sunt — in ephemeridibus necnon in 
libris et orationibus doctrinae nostrae contradicturi, ne dicam contemp-
turi sunt. Hucusque in Ecclesia infallibilitas peritorum non est de fide 

tenencia... Opiniones seu theoriae unius aliusve periti minime consensui 
theologorum aequiparandae 1 debent. 

Commissio haec spe successus fortasse ab initio destituía est. Pe­
riti enim his in rebus veré periti deficiebant. Quando sermo esí de vita 
sociali, necesse est consulere eos qui mundum cognoscunt et in mundo 
versantur. Quot, rogo, parochi, quol chrislifideles, quoí coniuges, quot 
medici, quot docti in re oeconomica vel scieníifica — praeseríim in bio-
chimia eí in sic dicíis physicis nuclearibus — iníer periíos huius com­
missionis adnumerabantur? Inuíile esí consilium peíere ab eis íaníum 
qui in domibus religiosis, in seminariis, vel in universilaíibus síudiorum 
a iuvenluíe manebant. Illusírissimi illi viri mundum vix cognoscuní 
in eius realiíaíe cruda el iníerdum crudeli. Facillime fiduciam suam 
ponuní in seníeníiis sapientium huius mundi. Simplices certo sum sicuí 
columbae sed non semper prudeníes sicut serpentes. 

Exempla si quaeritis in parle schemaíis de matrimonio abundanter 
invenietis. Ómnibus optime no tum est médicos ubique ad pillulam con-
iracepíivam approbabilem conficiendam strenue adlaborare. ...2 Desi­
deratur ut panacea ...3 ad omnes dificúltales sexuales coniugum solven-
das. Tum schema tum adnexa tales soluíiones esse appariluras vatici­
nan non dubiíanl. Coniugibus iníerdum eí ipsis solis — dicit4 — com-
peíií iudicia moralia his de rebus faceré. Suo cuique malicio esí ulendum. 
Aílamen — addií nosírum documeníum — coniuges debenl agere se­
cundum doctrinam Ecclesiae. Sed, venerabiles Fraíres, hoc esí praecise 
quod coniuges nunc a nobis peíunl — quid nunc 5 sil doclrina catho­
lica? Ad hanc interrogationem schema nostrum nihil respondet. Eo 
ipso, ni fallor, ansa datur iis qui post Concilium argumentum ex nostro 
silentio contra sanam doctrinam producere veliní. Schema vero sic 
blande coniuges alloquiíur: « Soluíiones pracíicae paríim iam apparení 
paríim adhuc sperari possuní » ...6. Huiusmodi loquela sollemni Eccle­
siae documento digna vix appareí. Si filii nosíri panem pelieriní, num-
quid eis lapidem porrigemus? 

Vehemenler rogo ul íoíum schema cum adnexis commissioni novae 
remilíaíur. In schemale diciíur quod viri docti ipsique sponsi cum 
theologis adlaborare debent ut complexus ordo naturae altius in dies 
exploretur. Sed exploratio haec aníe non posí íaníi momeníi schemaíis 
exarationem fieri debuisseí. 

Propono igitur ut nova commissio cum peritis laicis eí sacerdolibus 
experieníia pasíorali indutis quam primum constiíuaíur. Tune post tres 
vel quatuor annos in quaría eí finali Concilii sessione de his ómnibus 
problemaíibus socialibus dispuíaíio fiaí. Verum esí quod nonnulli iníer 
nos e collegio visibili episcopali in caelum íranslaíi fuerimus. Sed pre-

cibus fortasse melius quam interventionibus Concilium adiuvare poteri­
mus. Hoc saltem certum est: scandalosum esset festinanter et modo 
superficiali nunc agere cum ad opus veri nominis pastorale tándem ad-
venimus. Dixi. 

In textu scripto tradito: 1 aequiparari. 2 Pillula. 3 fiat. 4 deest. 
5 deest. 6 p. 24. 

Secretarius generalis: Lego textum VII et ultimae suffragationis. 
« De conversatione ecclesiastica cum fratribus seiunctis », pag. 9: « Ad 
Ecclesias Orientales, communionem cum Sede Apostólica Romana ha­
bentes, peculiare pertinet munus omnium christianorum unitatem, orien­
talium praesertim, fovendi, precibus imprimis, vitae exemplis, reli­
giosa erga antiquas traditiones orientales fidelitate, mutua et meliore 
cognitione, collaboratione ac fraterna rerum animorumque aestimatione. 

« Ab orientalibus seiunctis, in unitatem catholicam convenientibus, 
ne plus exigatur quam quod simplex fidei catholicae professio exigit. 
Et cum apud eos sacerdotium validum servatum sit, clericis orientali­
bus, in unitatem catholicam convenientibus, facultas est proprium Ordi­
nem exercendi, iuxta normas a competenti Auctoritate statutas. 

« Doctrina catholica tenet " communicationem in sacris cum fratri­
bus seiunctis ", quae unitatem Ecclesiae oífendit aut formalem errori 
adhaesionem vel periculum aberrationis in fide, scandali et indifferen-
tismi includit, lege divina prohiben. Praxis tamen pastoralis demonstrat, 
ad fratres orientales quod spectat, varia considerari posse et deberé 
singularum personarum adiuncta, in quibus nec unitas Ecclesiae laedi-
tur, nec pericula vitanda adsunt, sed extrema necessitas salutis et bonum 
spirituale animarum urgent. Ideo Ecclesia catholica, pro temporum, lo-
corum et personarum adiunctis, mitiorem saepe adhibuit et adhibet ra-
tionem agendi, salutis media et testimonium caritatis inter christianos 
ómnibus praebens, per participationem in sacramentis aliisque in func-
tionibus et rebus sacris. His attentis, Sancta Synodus, " ne impedi­
mento propter sententiae severitatem simus iis qui salvantur " et ad 
magis magisque fovendam unionem inter christianos, sequentem agendi 
rationem statuit. 

« Positis memoratis principiis, orientalibus, qui bona fide seiuncti 
inveniuntur ab Ecclesia catholica, si sponte petant et rite sint dispositi, 
sacramenta Poenitentiae, Eucharistiae et Unctionis Infirmorum conferri 
possunt; immo, etiam catholicis eadem sacramenta licet petere ab iis 
ministris acatholicis, in quorum confessione habentur valida sacramenta, 
quotiescumque id necessitas aut vera spiritualis utilitas suadeat, et ac-

21 

cessus ad sacerdotem catholicum physice vel moraliter impossibilis 
evadat. 

« ítem, positis iisdem principiis, communicatio in sacris functioni-
bus, rebus et locis inter catholicos et fratres seiunctos orientales iusta 
de causa permittitur. 

« Haec mitior communicationis in sacris cum fratribus seiunctis 
orientalibus ratio vigilantiae et moderamini hierarcharum locorum com-
mittitur, ut, collatis inter se consiliis, opportunis efficacibusque prae-
ceptis et normis christianorum moderen tur conversationem ». 

Patres venerabiles: placet, non placet, an placet iuxta modum? 

2 
EXC.MUS P. D. MAURITIUS ROY 

Archiepiscopus Quebecensis 

Venerabiles Patres, 
Schema generaliter placet, quia multa continet quae valde bona et 

opportune dicta videntur; optandum tamen est ut scopus eius modo 
magis praeciso definiatur et ipse textus tum quoad modum dicendi, tum 
quoad dicendorum ordinem, emendetur. 

1. De scopo. Cetera schemata huius Concilii sunt ad usum ipsius 
Ecclesiae principaliter redacta et mediate tantum tangunt illos qui catho­
lici non sunt. In praesenti vero schemate, occasio tándem nobis datur 
alloquendi aperte et directe non tantum fideles qui iam de grege Eccle­
siae sunt, sed universum orbem et verbum faceré cum illis ómnibus 
ubique terrarum degentibus, sive fidem habeant, sive non, qui iam ab 
initio huius Concilii hanc aulam a longe inspiciunt, sperantes Patres 
conciliares quodam die aliquid tándem dicturos esse quod etiam non 
doctis sapidum esse possit et intelligibile. 

2. De modo dicendi. Hic requiritur stylus máxime pastoralis, fa­
miliaris et ómnibus accommodatus, ita ut etiam a rudibus, qui occa-
sione data illa in ephemeridibus legent, omnia absque nimio studio vel1 

taedio accipi possint. Vitandae sunt locutiones sicut « Haec Sancta Syno­
dus... », quae admirationem potius quam reverentiam et fiduciam exci­
tare natae sunt; nec solemniter loquendum est de Ecclesia, quasi ab 
alta sede et ab extraneo loco doctrinam suam orbi terrarum proponenti. 
lis verbis potius utendum est quibus significatur non tantummodo hie-
rarchiam nuntium daré, sed ipsum populum Dei, qui, gentibus terrae 
ubique permixtum, amicabili modo cum ómnibus fratribus communia 
problemata perpendit. 

3. De ordine dicendorum} Ne iam a prima pagina lectores renuant 
nos audire, sicut Athenienses S. Paulum loquentem de Resurrectione, 
incipiendum est non a veritatibus quae sola fide catholica tenentur, sed 
a principiis et factis quae omnes homines quodammodo videre possunt 
et sentiré. Ita prius dicendum est de iis quae magis nota et communia 
sunt, v. g. de fame et miseria, de iniustitia et violentia, de desiderio 
progressus, unitatis et pacis...3 

Ita4 populus Dei, in mundo sistens et fratribus amanter serviens, 
facta et res5 quae ómnibus sunt causa sive anxietatis sive spei crisi 
subiicit et sic conscientiam hominum evigilat, appellando ad solutionis 
principia ómnibus communia, ut sunt notiones dignitatis humanae, li­
bertatis, veri progressus, iustitiae, etc. Sic6 illa perpendendo quae, sal­
tem confuso modo, ómnibus nota sunt, conscientiam cuiuscumque ho­
minis bonae voluntatis, et etiam forsan aliorum, principaliter hominis 
bonae voluntatis illius7 qui « naturaliter — ut dixit Tertullianus 8 — 
est christianus », magis auctuosam rectamque faciemus. 

Quae tamen veritatis adumbratio non sufficit: ideoque, opere sic 
prudenter incepto, ultro, sed in ulteriore9 parte tantum, deveniendum 
est ad nuntium Evangelicum, auditores manuducendo ad ea quae ex re-
velatione fide catholica tenemus; quod faceré pos sumus utendo ver bis 
Domini, ubi loquebatur de Regno Dei, necnon verbis S. Pauli, ubi de 
instauratione omnium in Christo10; quam fidem, salva cuiuscumque 
debita libértate, humiliter profitemur. 

Cum homines scripta nostra legentes iam persuasi fuerint nos huius 
mundi facta et problemata honeste ac recte iudicare, fratres nostros 
sincero corde diligere et serviré necnon luce quae in conscientia omnium 
est prudenter uti, tune nobis licebit etiam de superna illa luce loqui 
quae de mundo non est et illuminare valet omnem hominem venientem 
in hunc mundum et tune 1 1 annuntiemus veritatem salvificam quae est 
Verbum Dei, ipse Christus vivens in Ecclesia sua. 

Ita non sicut doctores superbi, sed tamquam concives et amici, non 
a longinquo loco clamantes sed in medio hominum stantes et cum illis 
humiliter conversantes, non de abstractis disserentes, sed de illis quae 
omnis homo quaerens veritatem et quaerens Deum12 iam quodam­
modo 1 3 in mente et in corde tenet, viam Domini parare poterimus fra-
tresque nostros ubique terrarum intelligibili sermone ad Christum du-
cere, qui nobis ipse dixit: « Docete omnes gentes... ». Dixi. 

In textu scripto tradito: 1 ac. 2 De ordine dicendi. 3 etc. 4 deest. 
5 deest. 6 Ita. 7 deest. 8 deest. 9 ultima. 1 0 deest. 1 1 deest. 
1 2 deest. 1 3 deest. 

3 

EXC.MUS P. D. IOSEPH STIMPFLE 
Episcopus Augustanus Vindelicorum 

Venerabiles Patres et Fratres, 

Hora providentialis Ecclesiae Christi advenit, tum ex parte mundi 
tum ex parte ipsius Ecclesiae: etenim mundus hodiernus, dum in dies 
magis in unam populorum familiam coalescens, multiplicibus difficulta-
tibus agitatur novamque convivendi rationem quaerit, quae certe illa 
esse nequeat, quam atheismus militans populis imponere contendit, 
divina Providentia disponitur ad agnoscendum Evangelium Regni Dei. 

Ecclesia vero, Spiritu Divino renovanda, ut sit signum Dei exal-
tatum in populis missionem suam universalem agnoscens impelli-
tur, ut saluti huius mundi hodierni2 inserviat. 

Cum ergo hora providentialis Ecclesiae advenerit, schéma de Ec­
clesia in mundo huius temporis omnino retinendum esse censeo ut 
basim discussionis in aula conciliari. 

Placent in schemate proposito haec: 1 . quod Ecclesia signa tempo­
ris praesentis, tam positiva quam negativa considerat eo consilio, ut 
discat fortiterque agat, quae Deus hodie fieri vult; 

2. placet sensus vividus responsabilitatis schéma pervadens, quae 
non permittit non aggredi problemata gravissima et complexa, quae an-
gunt homines huius temporis; 

3. summopere denique placet, quod Ecclesia hodie missione sua 
pro mundi vita fungi intendit spiritu Filii hominis, qui « non venit ut 
ministraretur, sed ut ministraret et daret animam suam redemptionem 
pro mundo »...3 

Attamen in schemate proposito desiderantur visio mundi magis 
realistica et solidum fundamentum theologicum. 

Eis quae diebus elapsis iam dicta sunt, haec addere velim: 
I. Animadversio mea respicit atheismum militantem. Quamvis in 

schemate pluries falsa placita atheismi marxistici innuantur, tamen 
aperte de eodem agere non audet. Rationes, quae commissionem com-
petentem moverunt, ut atheismum aperte non nominaret, sane graves 
sunt; attamen humili meo iudicio etiam 4 haec consideranda veniunt. 

Etenim atheismus militans inde ab initio huius saeculi influxum 
perniciosum in populos exercens omni qua pollet potentia scientífica, 
technica, materiali, militari, iugum servitutis universo mundo imponere 
conatur. Plus quam tertiam partem hominum libértate privavit, integras 

ecclesias exstirpavit, fideles, sacerdotes, pastores expulsit, diré vexavit, 
crudeliter necavit. Religioni christianae pseudoreligionem materialismi 
dialectici substituit, multorum ánimos sibi devincit promittendo statum 
futuristicum paradisi terrestris, in quo homines et populi in iustitia, 
aequalitate et pace bonis terrae f rúen tur. Quae visio dynamica mundi 
haud paucos adeo attrahit, ut se totos ideologiae sic dictae 5 marxisticae 
dedant ac totis viribus eius triumphum super universum orbem anhelent. 

Possumusne salvare conscientias nostras, si silentio praeterimus phae-
nomenon hoc? ideologiam marxisticam tam falsam quam funestam, Re-
gno Dei infensissimam? « Ecclesia silentii », hoc est quinquaginta mil-
liones fidelium, loqui nequeunt. An licet Concilio Spiritu Sancto con-
gregata silere, dum loqui potest? Nonne « praecipuum munus episco­
porum est praedicare Evangelium » ...7, quod ómnibus aliis obligatio-
nibus eorum antecedat oportet et8 implendum est ...9, « opportune im­
portune » ...1 0? Nonne Dominus super muros Ecclesiae constituit « cu-
stodes », qui « tota die et tota nocte in perpetuum non tacebunt » 
et « ianitores », ut vigilent ... I 2? Si sileremus in hoc schemate de Ecclesia 
in mundo huius temporis de ideología et praxi atheismi militantis, certe 13 

non deerunt qui Concilio verba Isaiae obicient dicentis: « Speculatores 
eius caeci omnes, ... canes muti non valentes latrare, videntes vana, 
dormientes, et amantes somnia »...1 4 

« Ideo habentes administrationem, iuxta quod misericordiam con-
secuti sumus, non deficimus, sed abdicamus occulta dedecoris, non am­
bulantes in astutia, ñeque adulterantes verbum Dei, sed in manifesta-
tione veritatis commendantes nosmetipsos ad omnem conscientiam ho­
minum coram Deo » ...1S. Aperte igitur loquendum, fortiter resistendum 
est atheismo militanti; at semper agendum spiritu Domini, qui moriens 
in cruce oravit: « Pater, dimitte illis: non enim sciunt quid faciunt »...1 6 

Assentio toto corde eis, quae em.mus D. card. Suenens heri in aula 
dixit, nempe: etiam cum atheismo militante dialogum quaerendum esse. 
Ideo tractando de illo debemus clare dicere, nos non velle condemnare, 
sed testimonium daré veritati in caritate, nos non velle vincere sed con-
vincere, aut certe non vincere malum nisi in bono...17 

I I . Animadversio mea altera est circa quaestionem: quid schema 
possit contrihuere ad hoc, ut convincat sequaces atheismi, saltem eos 
qui bonae voluntatis sunt, ut atheismum falsum esse cognoscant et ut 
sese ab eo avertant. Quid possit contrihuere hoc schema ad hoc, ut 
homines fortes evadant ad resistendum suasionibus atheismi et ad su-
perandum eum in bono? 18 

1 . Falsa eschatologia marxismi non infringitur nisi veritate reve-
lata de consummatione mundi in gloria Dei per Verbum caro factum, 

crucifixum, exaltatum, venturum. Etiam ex hoc capite evidens fit, schema 
de Ecclesia in mundo huius temporis indigere fundamento solido theo-
logico. Deus Pater mundum eripuit de potestate tenebrarum et trans-
tulit in regnum Filii dilectionis suae ...19, cui « Kyriou » nomen dedit ...20, 
ut dominaretur potestatibus infernalibus ...21, vivificarét Ecclesiam Spi­
ritu ...22 et per Ecclesiam fieret caput universi...23 

Regnum autem Christi nemini contrariatur nisi « mysterio iniquita-
tis », quod operatur in hoc mundo ...24. Princeps enim huius mundi...25 

« nunc operatur in filios diffidentiae » ...26, i. e. infideles, usque dum 
apparuerit Dominus et « evacuerit omnem principatum et potestatem, 
et virtutem » ...27. Ideo plebi Dei peregrinan ti secundum apostolum 
continuo colluctandum est « adversus...28 

Moderator: Exc.me Domine, velis advertere tempus tuum exhau-
stum esse. 

Orator: Concludo: 1. Atheismum militantem in schemate de Eccle­
sia in mundo huius temporis praeterire non licet. 

2. Fundamentum theologicum in schema introducá tur, quod evol-
vat eschatologiam revelatam. 

3. Quaestiones complicatae cap. IV nostri schematis ulterius et per 
sufficiens tempus studeantur ...29. Attamen Commissio non substituatur 
sed quaerat collaborationem cum laicis peritis, etiam cum non-catholicis, 
immo non credentibus, et cum « Nationibus Unitis ». Dixi. 

In textu scripto tradito: 1 (cf. Is. 49, 22). 2 mundi. 3 [Me. 10, 45) . 
4 deest. 5 deest. 6 deest. 7 (schema de Ecclesia n. 25) . 8 (cf. Act. 
6, 2-4) et fideliter. 9 (cf. 1 Cor. 4, 2) . 1 0 (2 Tim. 4, 2) . 1 1 (Is. 62, 6). 
1 2 (cf. Me. 13, 34-37). 1 3 deest. 1 4 (Is. 56, 10). 1 5 (2 Cor. 4 , 1 s.). 
16 (Le. 23, 34). 1 7 (cf. Rom. 12, 21) . 1 8 se refert ad fundamentum sche­
matis scripturisticum. 1 9 (cf. Col. 1, 13). 2 0 (cf. Act. 2, 36; Phil. 2, 11). 
21 (Eph. 1, 21 ; 1 Pt. 3, 18 s.). 2 2 (cf. Eph. 1, 20; 2 Cor. 3, 17 s.; et passim). 
2 3 (cf. Eph. 1, 10; 4, 15). 2 4 (cf. 2 Thess. 2, 7 ) . 2 5 (cf. lo. 12, 31). 
26 (Eph. 2, 2) . 2 7 (2 Cor. 15, 24) . 2 8 principes et potestates, adversus 
mundi rectores tenebrarum harum, contra spiritualia nequitiae in caelestibus » 
(Eph. 6, 12), usque dum in fine Christo omnia subiicientur et ipse regnum tra-
det Patri, ut Deus sit omnia in ómnibus (cf. 2 Cor. 15, 24-28). Tune implebitur 
quod Ioannes in Apocalypsi scribit: « Factum est regnum huius mundi, Domini 
nostri et Christi eius, et regnabit in saecula saeculorum » (Apoc. 11, 15). Nemo 
non videt quantum conferat praedicatio Evangelii regni Dei, ut homines convin-
cat, eosdem avertat ab atheismo militante. 2. Praedicatio confirmetur testimonio 
operis nempe renovatione vitae christianae, novo « stylo vitae » (Lebensstil) evan­
gélico, paupere, simplici, veraci, fraterno, animato spiritu missionario; suecursu 
populorum egestate, fame, miseria oppressorum; spiritu oecumenico inter Eccle­
sias seiunctas et unitas christifidelium; collaboratione omnium hominum bonae 
voluntatis, ut solutio problematum cap. IV schematis quam máxime perfecta con-

iunctis viribus inveniatur; testimonio sanguinis eorum, qui persecutores atheos 
« vicerunt... propter sanguinem Agni, et propter verbum testimonii sui, et non 
dilexerunt animas suas usque ad mortem » (Apoc. 12, 11), sed Christum cruci-
fixum secuti sunt «improperium eius portantes » (Hebr. 13, 13), adimplentes 
ea « quae desunt passionum Christi » {Col. 1, 24) . 3. Quoad cap. IV assentio 
exc. D. Heenan, arch. Vestmonasteriensi; hac vero modificatione ut. 2 9 dum 
priora capita quam citius perficiantur. 

4 
EXC.MUS P. D. SEBASTIANUS SOARES DE RESENDE 

Episcopus Beirensis 

Em.mi ac exc.mi Vaires venerabiles, et vos omnes qui estis in 
Concilio, 

Textus de Ecclesia in mundo huius temporis valde utilis esse potest 
tum christianis tum non-christianis et ideo in genere mihi satis placet. 
Aliquid tamen puto in illo corrigendum atque perficiendum esse sive 
in expressionibus verborum et in ordine lógico paragraphorum sive in 
introductione et in evolutione aliquarum quaestionum. 

1. Verbum illud « mundus », quod in ipso titulo schematis et saepe 
in textu habetur, non eundem sensum habet sed e contra plura aut 
varia aut opposita significat tum in sacris scripturis, praesertim apud 
S. Ioannem, tum in libris profanis et etiam iuxta populum. Ergo ad 
multas confusiones vitandas et praesertim si prae oculis habemus sta-
tum psychologicum multorum, cur hoc verbum non substituitur per aliud, 
v. g., civilizatio vel ut sensus omnino teneatur universalis civilizationes? 

Tune titulus schematis sic sonaret: « De Ecclesia in civilizationibus 
huius temporis », aut brevius: « De Ecclesia in civilizationibus ho-
-diernis ». 

2. In genere loquendo, verificatur quod in initio textus habetur 
prooemium et in principio uniuscuiusque capitis sunt introductiones. 
Omnia haec revera excessiva videntur. Nam si prooemium verum est 
prooemium, illae introductiones, tot quot capita, necessariae non tenen­
tur et inutilia sunt. Praeterea par. 2 et 4 prooemii, scil.: Ecclesia per-
scrutatur « signa temporum », et « Christus lux mundi », melius inve-
nirentur respective in cap. I I I et in cap. I I schematis. 

Quoad expressionem illam « perscrutare signa temporis », quae per 
textum invenitur,1 aliquid habeo ad dicendum. Revera expressio illa tum 
propter illud quod significat tum propter illum quam eam protulit iam 
in historia revera manet. Illa verba nos omnes admonent quod attentos 
esse debemus et talis monitio valde necessaria est quia multi adhuc hodie 

dormiunt muí tum. Simul, autem, non oblivisci debemus nos vivere in 
aetate satis próxima bi-millenarismo in quo, sicut fuit in primo millena-
rismo, multi se dicerent inspiratos esse et loquerentur prophetice sive 
sensu, ut ita dicam, euphorico, sive sensu trágico. Ideoque etiam de 
hac re tan ti momenti nos oportet praecaveri, quia aliquis videre potest 
signa temporum quae veritatem non significant sed mendacium. Ergo 
officium illud perscrutandi signa temporum semper exercendum est 
máxima cum obiectivitate. 

3. In schemate nostro evidentiore modo exponatur, fortasse in pa-
ragrapho distincta, sensus cosmicus vel dynamismus cosmicus hominis, 
scil. illum affirmetur esse, in universo orbe terrarum, creaturam unicam 
cui a Deo commissa est vera et stricta responsabilitas evolvendi, perfi-
ciendi et complendi, secundum planum divinum, totum opus creationis 
temporalis. Ómnibus temporibus, in medio creationis divinae, semper 
tenetur homo spectans omnia et omnia spectantia illum, attamen dimen-
sio haec reciproca efficaciter attingere debet non tantum aliquos homi­
nes in privilegio constituios sed omnes omnino. Sensus ille cosmicus 
hominis valet in linea individuali et in linea collectiva et communitaria. 

Praeterea valde desiderandum est quod in textu modo expressiore 
dicatur integram vocationem hominis etiam a gratia divina constitutam 
esse ita ut ab ómnibus facillime recognoscatur hominem Evangelii vel 
hominem Caritatis, per oppositionem homini materialismi hodierni, no-
vum hominem esse qui unice mundum novum exstruere potest ac debet. 

4. ...2 In eodem schemate valde optamus quod clariore luce et cum 
terminis magis explicitis affirmetur Ecclesiam, certe máxima cum pru-
dentia et in sensu collaborationis et adiutorii et apostolatus, denuntiare 
deberé problemata socialia et oeconomica quae solutione urgen ti egent. 
Alio modo denuntiatio haec a materialistis et atheis fit et tune Ecclesia 
occasionem perdidit splendidam demonstrandi in praxi totam et tota-
liter esse deditam servitio Dei et hominum. Praeterea ex alia parte 
opinio magni publici adversa fit Ecclesiae quae optimam doctrinam so-
cialem habet sed tantum in libris. 

5. et ultimo. Brevitatis causa et etiam ad meliorem ordinem logi-
cum obtinendum in obiectorum expositione, ego propono cap. I I I et IV 
reducere ad caput unicum et simul breviari, omitti vel substitui aliquas 
paragraphos eorundem capitum. 

Attamen quaestiones sunt quae in textu nostro expressiore et profun-
diore modo evolvi debent. 

a) Prima quaestio est de positione laicorum erga res políticas. 
Certissimum est quod, in tempore nostro, Ecclesia prae oculis habere 
debet problema politicum non ad politicam faciendam, quia Ecclesiae 

regnum, sicut regnum Christi, non est de hoc mundo et proinde Eccle­
sia politicam non facit, sed ad efformandos laicos et ad illuminandam 
et dirigendam conscientiam eorum, in hac problemática maximi mo­
menti, ut illi bene cognoscant quomodo et quid, in variis circumstan-
tiis loci, temporis et situationis, faceré debent. Nos considerare non pos-
sumus rem politicam ut pomum prohibitum ñeque ut obiectum passio­
num ñeque ut negotium indifferens sed laicos suadere et persuadere 
debemus ut diligenter se praeparent ad talem activitatem cum sapien-
tia exercendam in linea illa veri debiti et veri apostolatus. Laici, praeter 
catholicos, cives sunt. 

b) et ultimo. Alia quaestio est de paupertate. In textu nostro 
loqui oportet de hac re máxima cum claritate. In tempore hodierno nota 
illa magna credibilitatis Ecclesiae Christi, coram ómnibus hominibus, 
est paupertas. Unaquaeque nota specifica Ecclesiae suam actualitatem 
propriam habet in unoquoque tempore. Verus spiritus paupertatis induit 
Ecclesiam illa pulchritudine vultus Christi quae, íemporibus nostris, 
magis laudatur et acceptatur ab ómnibus. Mundus hodiernus et praeser­
tim ille mundus non christianus Ecclesiam recognoscet, si illa praesen-
tatur ut Ecclesia pauper. Ergo Ecclesia hodie non solum Ecclesia paupe­
rum esse debet, sed etiam Ecclesia pauper. Ecclesia, autem, pauper non 
est si omnes nos paupertatem non profitemur non solum in verbis sed 
etiam in re et proinde incipiemus a vestibus nostris quibus utimur in 
choro, in pontificalibus, in usu quotidiano, etc. Quare tantum aurum 
et tantae margaritae in pectoribus nostris et in digitis? Quare pileolum, 
manteleta, cappa magna colore rubro, violáceo et purpureo, etc.? Quare 
tantae dignitates in Ecclesia quae a Christo Domino nostro institutae 
non sunt? 

Conduciendo3: redeamus, ergo, ad simplicitatem et paupertatem 
Evangelii, quin praescindamus a decentia illa quae societas actualis et 
nostra dignitas episcopalis exigunt a nobis... 

Moderator: Exc.me Domine, advertas tempus tuum exhaustum 
esse. 

Orator: ... et Ecclesiam renovaremus, ita ut in illa appareat vultus 
Christi, verus vultus Christi. Haec est magna illa missio Concilii Oecu-
menici Vaticani I I . Dixi. 

In textu scripto tradito: 1 deest. 2 Titulus cap. I I « Ecclesia Dei homi-
numque servido dedita » ita sonat ut supponere videtur quod praeter servitium 
illud Dei et hominum Ecclesia alia officia habeat. Ergo expressio illa redigatur 
et perficiatur ita ut nos omnes recognoscere possimus Ecclesiam non solum servitio 
Dei et hominum esse deditam sed tota et totaliter. 3 deest. 

5 

EXC.MUS P. D. FRANCISCUS FRANIC 

Episcopus Spalatensis et Macarscensis 

Fratres carissimi, 

In schemate nobis proposito certe multae, pulcherrimae et valde 
profundae ideae inveniuntur, quae placent. Attamen: 

A) Schema in genere carere videtur clara finalitate, immo et clara 
delimitatione extensionis materiae. Quod perspici poterat etiam ex inter-
ventibus quorundam Patrum, qui dicebant scopum huius schematis esse 
ostendere mundo veram faciem Ecclesiae, dum revera facies Ecclesiae 
mundo ostendi potest solummodo per schemata omnia simul sumpta. 

Cui falsae interpretationi ansam praebet, ut mihi videtur, ipse titu-
lus schematis, qui plene corresponderé contentui schematis non videtur. 

Nam schema nostrum vult tantummodo solvere quasdam quaestio­
nes difficiliores1 maioris momenti pro humanitate hodierna sumptas2 

ex deposito fidei et ex ordine morali, sociali et internationali, et nihil 
aliud. 

In relatione adnexa, pag. 42, 1, c, describitur quidem finalitas sche­
matis hoc modo: « Agitur itaque de hoc: sub quo aspectu Ecclesia par-
ticipat et sua facit problemata temporalia nostrae aetatis, cum plenitu-
dine illius amoris ad totum hominem, quem Christus Ecclesiae trans-
misit ». 

Schema ergo de facto vult demonstrare Ecclesiam non esse aliena-
tam a problematibus temporalibus nostrae aetatis propter suum finem 
supernaturalem, sicut quídam hodie Ecclesiam accusant? e. g. mar-
xistae. 

...4 Attamen, puto, apud marxistas tam profunde radicatam esse per-
suasionem de alienatione quam in homine operatur quaecumque fides 
in Deum, ut tota haec nostra doctrina, sive in schemate sive in adnexis 
contenta, suo effectu quoad mundum marxisticum carebit, forsan pro 
centum vel ducentis annis. 

Ideo non debemus nimis immorari in demonstratione nostrae parti-
cipationis in problematibus temporalibus nostrae aetatis, etsi hoc certe 
non est omittendum, et quidem imprimís5 propter nostros fideles, ne 
ipsi (in vita quotidiana cum marxistis viventes6) ne ipsi decipiantur 
a marxistis. Haec est etiam, Fratres carissimi] ratio praecipua mei* 
interventus, ut videat, nempe, Concilium quanti ponderis pastoralis sit9 

hoc schéma, bene tamen expositum,10 pro nobis qui sub marxismo vi-
vimus. 

Alter defectus schematis videtur esse methodologicus, scil. ipse mo­
dus loquendi qui potius descriptivus est, sine adaequata theologica enun-
tiatione principiorum, quae se referunt ad problemata varia et máxima, 
quibus angustiatur mundus hodiernus et pro quibus mundus a Concilio 
illuminationem exspectat. Quod ultro agnoscitur in relatione, pag. 43, 
explicante hunc defectum desiderio sese accommodandi hominibus no-
strorum temporum « in disciplinis theologicis peculiariter non versa-
tis ». Attamen, propter talem modum loquendi, consulto electum a 
redactoribus, schéma est ,. , n vagum, habentur multae repetitiones, am-
biguitates, ideae non clarae. 

B) Quoad ipsum contentum habeo quoque quasdam observationes 
sub respectu finalitatis dilatandae schematis, ut supra dixi. 

1. Schéma non respondet ad quasdam quaestiones fundamentales 
vitae, etiam socialis, nostri temporis, scil.: 

a) Quid sentiendum de ipsa veritate, quae hodie videtur esse 
quid relativum et continuo mutabile, praesertim in mundo marxistico 12 ? 

b) Quid, sentiendum de ipsa libértate humana, cum scientiae psy-
chologicae videntur eam diminuere vel denegare ...13? 

c) Quid sentiendum de ipso valore legis naturalis deque ipsa 
eius exsistentia? Nam quídam ex nostris doctoribus videntur hodie le­
gem naturalem parvi penderé. Attamen haec doctrina est traditionalis, 
quibusdam documentis Summorum Pontificum, praesertim Pii XII, con-
fortata, habens etiam altum valorem oecumenicum. Quomodo enim pos­
sumus dialogum bene incipere cum illis hominibus, qui in Deum non 
credunt vel in Deum credunt at in Christum non credunt, statim cum 
Christo incipiendo? 

d) Quid sentiendum de peccato, cum eius exsistentia et natura 
videntur immutari? 

e) Quid sentiendum de ipso ordine morali sub aspectu tum indi-
viduali tum sociali? 

/) Quid de ipsa natura et valore conscientiae, cum videtur ali­
quando ipsa concipi non ut norma manifestativa tantum, sed etiam ut 
norma constitutiva et independens ipsius moralitatis obiectivae, de qua 
moralitate obiectiva in nostro schemate nec verbum. 

g) Quid denique de humanismo atheo? 

Si responsis ad istas quaestiones, quibus máxime angustiatur mundus 
nostri temporis, dilatemus finalitatem aliquantulum 1 4 nostri schematis, 

melius respondebimus exspectationi eiusdem mundi. Insuper melius 
respondebimus normis commissionis de laboribus Concilii ordinandis, 
quae anno 1963 scribebat commissioni doctrinali, nova capita novae 
constitutionis esse efformanda ita, ut quaedam principia antiquarum 
constitutionum de Deposito videlicet15 Fidei, de ordine morali, de 
ordine sociali ...16 adsumantur, quomodo — scribebat commissio — 
« ratione positiva oppugnantur errores, qui temporibus nostris deci-
piunt homines atheismo et materialismo, quasi sint ipsi dii... ». 

2. Ad finalitatem schematis complendam et delimitationem clarifi-
candam attendendum quoque est, secundum meam humilem opinionem, 
etiam ad ea quae Ioannes XXIII dixerat in nuntio ad mundum die 
11 septembris 1962, circa problemata a Concilio pertractanda. En eius 
verba: « Ogni offesa e violazione del V e VI precetto del Decálogo 
santo; il passar sopra gli impegni, che conseguono dal VII precetto; le 
miserie della vita sociale, che gridano vendetta al cospetto di Dio: 
tutto deve essere dal Concilio chiaramente richiamato e deplorato »...17 

Prae oculis ergo habitis supra dictis animadversionibus, humiliter 
puto schema posse aliquantulum ameliorari. Gratias. 

In textu scripto tradito: 1 deest. 2 deest. 3 dicunt. 4 Haec 
demonstrado máxime necessaria est pro nostro tempore, sive in oriente sive in 
occidente propter materialismum ubique terrarum grassantem Ecclesiamque ob 
alienationem a rebus terrenis impugnantem. 5 deest. 6 deest. 7 deest. 
8 deest. 9 habeat. 1 0 deest. 1 1 aliquatenus. 1 2 deest. 1 3 potius. 
1 4 deest. 1 5 deest. 1 6 etc. 1 7 Mundus enim videt tormentum et 
modum sentiendi in vita hodierna circa problemata V, VI et V I I praecepti, ut 
dixit Ioannes XXIII , et quaerit quid adhuc sentit et docet Ecclesia. Ecclesia vero 
dat id quod daré potest, scil. sua principia, suas exhortationes, sua incitamenta 
ad bona, suas admonitiones ad cavenda mala... Attamen in nostro schemate non 
videntur satis clare pertractata tot et tanta principia sese referentia ad V, V I et 
V I I praeceptum. In fine humiliter puto doctrinam de vita oeconomica et sociali 
esse laude dignam, de matrimonio vero et familia máxime defectuosam. 

6 
EXC.MUS P . D. P A U L U S M U Ñ O Z - V E G A 

Episcopus tit. Ceramensis, coad. s.d. Quitensis 

Venerabiles Patres conciliares, 

Liceat imprimis significare schema mihi, quoad suam structuram sub-
stantialem, placeré. Sed, quia adsunt aliqua puncta quae quaedam non 
spernenda dubia suscitare possunt, ut iam apparuit in hesterna praeser-

tim disceptatione, velim distinctius de schemate agere sub quodam 
peculiari aspectu qui eidem est valde essentialis. 

Loquar de collaboratione christifidelium cum acatholicis et non ere-
den tibus. 

Legimus, v. g., in pag. 22: « Christifideles intrepide non solum 
libertatem personae humanae, ipsi quacumque ratione et actione vindi-
cent, máxime renovando conditiones vitae, sed etiam aliorum incepta 
quaecumque sint, hac in re promoveant, ómnibus mentis angustiis et 
pessimismo abdicatis ». 

Proferto non agitur de irrestricta collaboratione, sed de collabora­
tione in actione. At non datur actio sine doctrina, Praesertim actio 
quaedam adeo constructiva et innovatrix, qualis illa est quae in schemate 
contemplatur, nequit dari sine doctrina quadam intrinsece viva et dy-
namica. 

Hic accedimus ad aspectum veré difficilem huius schematis de Ec­
clesia in mundo huius temporis. 

Qualis enim potest esse doctrina illa quae veluti fermentum vivum 
et dynamicum efficacem reddat communem actionem catholicorum et 
aliorum hominum cuiuscumque fidei ad extruendam civitatem terre-
strem magis iustam et fraternam? Non nostra fides supernaturalis, ut 
patet? Immo, cum in textu prae oculis habeatur collaboratio christifide­
lium cum ipsis non credentibus, actio communis non potest fundari 
ne quidem in veritate de Deo auctore naturae. Nihil aliud ergo restat, 
nisi ut attentio dirigatur ad aliquod dominium in quo conscientia ho­
minum recta — conscientia recta — detegere possit nucleum quemdam 
doctrinalem minimum, qui tamen principia praebeat ad actionem ab er-
roribus expertem. 

Huiusmodi nucleus doctrinalis minimus in schemate nostro eruitur 
ex doctrina de iuribus naturalibus personae humanae. 

Exinde enascitur haec praecipua quaestio: possumusne in Concilio 
Oecumenico hac ratione magnum hoc problema de collaboratione de­
finiré? 

In hac interrogatione tangimus, ni fallor, nervum difficultatum quas 
nova redactio schematis solvere debebit ut tantae exspectationi satis-
faciat. 

Liceat nunc, de hac re, haec breviter observare: 
1. Id quod in mundo hodierno constituit oppositionem summam 

et reapse irreductibilem inter Ecclesiam et potestates politicas totali-
tarismum atheum profitentes est despectus personae humanae ad quem 
ineluctabiliter impelluntur homines illo errore detenti. Propterea sol-

lemniter hac aetate declarare iura inalienabilia personae humanae eo 
spiritu quo fit in schemate, meo humili sensu, actus esset conciliaris 
summi momenti et qui immensum beneficium praestare posset mundo 
nostri temporis. 

Crediderim quod basis doctrinalis schematis reapse sit solidior et 
profundior quam quod apparet. In textu proposito, revera omnino re-
quiritur quod magis eluceat. 

2. Praesertim, explanatio principiorum, in quantum tangit problema 
collaborationis, debet esse accuratissima, ut sit in aedificationem et non 
in ruinam mundi catholici. 

Agnoscere debemus mentes et conscientias maioris partís catholico-
rum ad exactam comprehensionem visionis mundi et grandium proble-
matum quae in schemate considerantur aptatas non esse. Problemata quae 
hic tractantur culturam exigunt de re theologica, philosophica, sociali, 
oeconomica, etc., quae admodum rara est. Nescio an in ipsis nationibus 
in quibus vita intellectualis catholica altior est, sacerdotes nostri tanta 
scientia polleant quantam requirit secura et efficax applicatio principio­
rum huius schematis. Propterea dúo postulare velim: 

1. ut loca schematis in quibus agitur de collaboratione christi-
fidelium cum non credentibus omni attentione retractentur, nam prouti 
nunc exstant, nondum praebent orientationes, nec satis claras, nec satis 
firmas; 

2. magis sublineetur in schemate necessitas promotionis in Ec­
clesia altioris adhuc culturae religiosae, quae praesertim in iis qui re-
sponsabilitatem habent directionis dialogi cum mundo hodierno tanta 
esse debet, ut ne quidem inconscie et insensibiliter transitus fiat a colla­
boratione in actione cum acatholicis ad collaborationem in eorum ideo-
logiis. 

Postremo et ultimo: existimo non posse plenam clarificationem textui 
conferri, sub aspectu theologico, de sensu quo sumenda est relatio inter 
Ecclesiam et mundum, nisi accuratius exprimatur non solum distinctio 
inter Ecclesiam et civitatem terrestrem, sed etiam oppositio inter Ec­
clesiam et civitatem perversam saeculi. 

Non oportet praetermittere quod Ecclesia in omni phasi suae histo­
riae, et proinde etiam in hodierna, missionem suam peragere non possit 
quin contra ipsam excitentur conflictus et persecutiones, quarum pro­
fundior origo habetur non in mundo creato qua tali, sed in spirituum 
primigenia rebellione quae a Domino dicta est « potestas tenebrarum ». 

Conduelo: incorporatio sobria sed penetrans huius veritatis in textu 
schematis multum iuvaret ad subsanandam aliquam eius deficientiam. 

Haec in eo est quod nihil in textu exarato dicitur de summa opera 
quam explent ad aedificationem civitatis terrestris magis iustae et fra-
ternae hodierni martyres Ecclesiae. Et tamen, teste historia, in hac 
aedificatione magis conferunt qui persecutiones patiuntur propter iusti-
tiam usque ad heroismum quam qui promovent valores et muñera ter-
restria. Hodie hic magnus honor spectat ad Ecclesiam Silentii. Et schéma 
nostrum optime faciet si prae oculis habuerit hunc dictum Augustini: 
« Usque ad finem mundi non deerit nec iniquitas premens, nec iustitia 
patiens ». Dixi. Gratias. 

Textus scripto traditus: 

ínter argumenta maximi momenti sed admodum ardua de quibus agitur in 
schemate, unum adest quod omni attentione considerare oportet, cum ex una 
parte magnam spectationem suscitare, ex alia vero nonnullas anxietates in con-
scientiis producere possit. 

Loquor de collaboratione christifidelium cum acatholicis et non credentibus, 
de qua sermo est in multis locis textus propositi. 

Agitur in praesenti schemate de magna quadam declaratione qua catholici 
magis conscii fiant de sua et aliorum hominum vocatione integrali in ordine ad 
aedificationem civitatis terrenae. In hunc scopum, ut explicatur in relatione (Ap-
pendix, p. 41) « clarius apparere debent ea in quibus Ecclesia convenire potest 
etiam cum non credentibus, ut collaboratio, quantum fas est, statuatur »: simul 
vero, ut patet, omni claritate elucere debet quae sit positio propria Ecclesiae. 

Profecto non agitur de irrestricta collaboratione, sed de collaboratione in 
magna quadam actione quae honesta sit; in illa nempe actione qua promoveré 
possint magna illa bona de quibus est sermo in textu: libertas et dignitas per­
sonae humanae, valores instituti familiaris, progressus culturae, ordo socialis et 
oeconomicus magis iustus, pax vera in tota communitate populorum. 

Talem collaborationem in actione, sed non in ideologiis habet schéma prae 
oculis in pag. 22, linn. 25 s. ubi legimus: « Christifideles intrepide non solum 
libertatem personae humanae, ipsi quacumque ratione et actione vindicent, má­
xime renovando conditiones vitae, sed etiam aliorum incoepta quaecumque sint, 
ac in re promoveant, ómnibus mentís angustiis et pessimismo abdicatis ». 

Inculcatur itaque novus spiritus, facta distinctione inter errores et personas 
errantium filii Ecclesiae fidelitatem Evangelio debitam splendescere faciant gene­
rosa cooperatione cum ómnibus hominibus bonae voluntatis ad civitatem terre-
strem recte aedificandam. 

At, ut ómnibus persuasum est, non datur actio sine doctrina. Praesertim 
actio quaedam adeo constructiva et innovatrix, qualis illa est quae in schemate 
contemplatur, nequit dari sine doctrina quadam intrinsece viva et dynamica. Col­
laboratio itaque christifidelium cum non credentibus ad scopum de quo agitur 
supponit necessario doctrinam aliquam quae sit veluti commune fermentum ad 
actionem pervadens coetus hominum qui consociantur. 

Hic accedimus ad aspectum veré difficilem huius schematis de « Ecclesia in 
mundo huius temporis ». 

Qualis enim potest esse doctrina illa quae veluti fermentum vivum et dyna-
micum efEcacem reddat communem actionem christifidelium et aliorum hominum 
bonae voluntatis ad extruendam civitatem terrestrem magis iustam et fraternam? 
Nostra fides supernaturalis, si veré, integre et communiter esset accepta, profecto 
actionem induceret potentissimam ad innovandum mundum ab ipsis fundamentis; 
sed non est nec integre, nec communiter accepta. Immo, cum in textu prae oculis 
habeatur collaboratio christifidelium cum ipsis non credentibus, actio communis 
non potest fundari ne quidem in veritate de Deo auctore naturae. Nihil aliud 
ergo restat, nisi attentio dirigatur ad aliquod dominium in quo conscientia recta 
omnium hominum detegere possit nucleum quemdam doctrinalem mínimum, qui 
tamen principia praebeat ad actionem ab erroribus ideologicis expertem. 

Et hoc est arduum problema huius schematis. Ómnibus accurate perpensis, 
schema praesens possibilitatem collaborationis etiam cum non credentibus fundat 
in doctrina de iuribus naturalibus personae humanae. 

Exinde vero enascitur haec praecipua quaestio: estne prudens ut Ecclesia in 
suo Concilio Oecumenico definiat suam propriam positionem in mundo hodierno, 
praecise per declarationem quae in dignitate et iuribus personae humanae concen-
tretur, tanquam in núcleo doctrinali mínimo in quo convenire possit cum homi­
nibus rectae conscientiae qui alias religiones vel etiam nullam profitentur? 

In hac interrogatione tangimus, ni fallor, nervum difficultatum quas nova 
redactio schematis solvere debebit ut tantae spectationi satisfaciat. 

Liceat nunc de hoc argumento adeo praecipuo sequentes observationes fa­
ceré: 

1. Id quod in mundo hodierno constituit oppositionem summam et reapse ir-
reductibilem inter Ecclesiam et potestates políticas totalitarismum atheum pro-
fitentes est despectus personae humanae ad quem ineluctabiliter impelluntur ho­
mines illo errore detenti. Quapropter sollemniter hac aetate declarare iura inalie-
nabilia personae humanae atque catholicos edocere ut in hac doctrina fundati civi­
tatis terrenae aedificationi cooperentur plena responsabilitate, actus esset conci-
liaris summi momenti et qui immensum beneficium praestare posset mundo nostri 
temporis. 

Praeteritis saeculis Ecclesia, agnoscens etiam tune sine dubio signa temporum, 
sui officii esse existimavit tueri imprimis firmissime ius hominis sacrum et pri-
marium profitendi libere veram fidem; quod ius fundatur, non solum in naturali 
officio Deum debite colendi, sed etiam in vocatione nostra supernaturali, qua 
destinamur ad constituendum populum Dei sanctum in terris peregrinantem. 

Sed anteactis saeculis non adeo sui officii esse Ecclesia censebat distinctius 
agere de iure universali hominum ad libertatem in re religiosa et de aliis iuribus 
prouti in ordine mere naturali ex ipsa constitutione personae humanae resultant. 

In actuali situatione mundi signa temporum, ut penetranti ratione exprimitur 
in schemate, requirunt ut Ecclesia sollicita sit de propugnanda excellentia perso­
nae humanae, quae tanta est ut homo non ordinetur ad ullam communitatem poli-
ticam secundum se totum et secundum omnia sua, nec proinde ulli potestad 
mere humanae totaliter subiacere queat. Unde, illa quae in hunc sensum a sche­
mate exarata sunt approbanda et commendanda videntur. 

2. Sed ut promulgatio talis documenti conciliaris in bonum sit et non in 
ruinam mundi catholici, opus est ut vigilantissima cura intensificetur instructio 

religiosa, moralis et socialis, quae prorsus necessaria est ut applicatio principio-
rum talis documenti fiat sine periculis graviter errandi etiam bona fide. 

Nisi enim in mundo nostro catholico formatio doctrinalis in illis praesertim 
qui directiones et orientamenta ad actionem daré debent sit solidior et plenior, 
valde timendum est ne insensibiliter ex collaboratione cum non credentibus in 
ambitu actionis fiat transitas ad collaborationem in eorum erroribus. 

Dolorosa experientia iam docuit potestates políticas quae in re religiosa, in 
re educationali, in syndicalismo, etc. iura libertatis humanae extollebant quaeque 
árnicas manus tendebant catholicis ad communem actionem instaurandam pro 
iustitia sociali contra capitalismi abusus, pro nationali libértate contra oppres-
siones imperialisticas, pro socializatione contra monopolia etc., sic catholicorum 
vires habuisse socias usque ad determinatum momentum actionis, ut deinceps 
omnia inservirent ad dominatum Communismi athei. 

Iam saepius nostra aetate fatere opus fuit filios tenebrarum prudentiores 
fuisse filiis lucís. 

Agnoscere debemus mentes et conscientias maioris partís catholicorum ad 
exactam comprehensionem visionis mundi et normarum actionis quae in schemate 
proponuntur aptatas non esse. Problemata quae hic tractantur culturam exigunt 
de re theologica, philosophica, sociológica, oeconomica, etc. quae admodum rara 
est. Nescio an in ipsis nationibus in quibus vita intellectualis catholica altior est, 
sacerdotes nostri tanta scientia polleant quantam requirit secura et efficax appli­
catio principiorum huius documenti. « D e novis difficillimisque quaestionibus » 
agitur, ut notatur in numero 14 schematis; immo de quaestionibus quae futuram 
Ecclesiae vitam in melius, vel in peius dirigere possunt et in quibus indigemus 
directionibus, seu criteriis firmis et ab omni ambiguitate expertibus, « ut in nullo 
deviemus a vero ». 

Unde, si volumus, ut hoc Documentum ad formationem conscientiarum peni-
tus conferat, solliciti esse debemus imprimís de intensa quadam promotione cul­
turae catholicae quae illas omnes conditiones complectatur quas requirunt magna 
muñera a christianis nostrae aetatis implenda. Id exigit praecipue ut máxime et 
fortiter promoveantur in Ecclesia studia universitaria et incoepta altioris investi­
ga tionis scientificae. 

In nullo ambitu mundi hodierni peragitur actio adeo decisiva pro cursu fu­
turo civitatis terrenae in unum vel alium sensum, quemadmodum id fit in uni-
versitatibus et scholis superioris institutionis. 

Quapropter liceat iterum iterumque rogare ut quaestio de apta quadam et 
forti promotione studiorum in universitatibus tam ecclesiasticis quam catholicis, 
in seminariis, in scholis technicis aliisque eiusdem generis, inter quaestiones re-
censeatur in hoc Concilio potioris et instantioris momenti. 

3. Postremo, aliquid addere liceat quod spectat ad clarificationem de sensu 
theologico quo in schemate sumitur « mundus », et exprimitur « relatio inter Ec­
clesiam et mundum ». 

Adest in patrimonio intellectuali catholicismi eximia quaedam theologia hi-
storiae quae ad agendum de hoc argumento fundamenta praebet valde profunda. 
Loquor de illa quam tradidit S. Augustinus saeculo quinto cum problemata vivere 
debuit in multis similia illis quae hodie vivimus. Cardo illius theologiae est visio 
oppositionis inter Ecclesiam conceptam ut civitatem Dei peregrinantem in terris 

22 

et aliud spirituale corpus mystice compactum, quod in scriptis augustinianis descri-
bitur ut civitas impía saeculi. 

Textus quem discutimus visionem huius antithesis declinare videtur. Ratio 
abstensionis a consideratione directa et clara praesentiae in mundo hodierno non 
solum civitatis caelestis, sed etiam impiae civitatis fortasse provenit ex timore 
conferendi huic schemati aliquem saporem augustinismi mediaevalis. Et quidem 
non debemus loqui hominibus nostrae aetatis categoriis mentalibus Medii Aevi. 
At, cum agitur de antithesi duarum civitatum, agitur de oppositione quae Ínsita 
est in exortu et procursu historiae cuiuscumque temporis, cuius visio nequit deesse 
in schemate quin remaneat impraecisum et incompletum quoad ipsum nervum 
theologicum expositionis. 

Quo pacto v. c. possemus explicare ex imis actualitatem historicam athei-
smi, qui nostro tempore pervenit ad summam potentiam politicam et socialem 
atque formidabili quadam structura mentís et spiritus collectivistici multa millia 
millium hominum et íntegros populos subiugavit, nisi intra et ultra societates 
humanas praesentiam agnoscamus illius perversae civitatis Deo rebellis, quae in 
eis quas subiugat potestates civiles et políticas inspirat inexhaustam libidinem 
dominandi? 

Existimo non posse plenam clarificationem textui conferri de sensu quo su-
menda est relatio inter Ecclesiam et mundum, nisi accuratius exprimatur non so­
lum distinctio inter Ecclesiam et civitatem terrestrem, sed etiam oppositio inter 
illam et civitatem perversam saeculi. Civitas terrestris in quantum est universi tas 
structurarum quae communi vitae hominum corpus et existentiam obiectivam 
praebent (conf. annexa n. 7 ) non est in oppositione ulla cum civitate Dei; reapse 
tam Ecclesia quam civitas terrestris sunt opera Dei in diversis quidem ordinibus, 
integre tamen proveniunt ab eius amore creativo et redemptivo. 

Sed haec originaria et histórica unió Ecclesiae et civitatis terrenae non veri-
ficatur in ulla aetate sine conflictu inter dúos amores qui faciunt duas civitates. 

Quapropter Ecclesia in omni phasi suae historiae, et proinde etiam in ho­
dierna, missionem suam peragere non potest quin contra ipsam excitentur con­
flictus et persecutiones, quarum profundior origo habetur non in natura qua tali, 
sed in spirituum primigenia rebellione quae a Domino dicta est « potestas tene­
brarum ». 

Incorporatio sobria sed penetrans huius veritatis in textu schematis multum 
iuvaret ad subsanandam aliquam eius deficientiam. Nihil nimirum in schemate 
dicitur de máximo momento quod habent ad aedificationem civitatis terrestris 
magis iustae martyria Ecclesiae in mundo hodierno. Et tamen, teste historia, in hac 
aedificatione saepe saepius magis conferí qui persecutiones patitur propter iusti­
tiam usque ad heroismum quam qui promovent valores et muñera terrestria. Hodie 
hic magnus honor spectat ad Ecclesiam Silentii. 

EXC.MUS P. D. ANTONIUS DE CASTRO MAYER 
Episcopus Camposinus 

Venerabiles Patres, 
Quamvis consentiam in laudanda commissione quae hoc paravit 

schéma, pro labore in eo confiriendo impenso, tamen iis Patribus adhae-
rere teneor qui eius retractationem necessariam ducunt. 

Rationibus ab his Patribus allatis quasdam addere liceat: 
1. Iure beat. Paulus Petrus Meouchi, patriarcha Maronitarum, con­

questas est de absentia fundamenti theologici in schemate. Liceat mihi 
inter veritates revelatas quae prae oculis habendae sunt cum de dialogo 
cum mundo sermo est, recordare exsistentiam diaboli ut principis huius 
mundi, adversus quem magis quam contra carnem et sanguinem, ait 
S. Paulus nobis dimicandum est ...2. Recordatio huius veritatis quam-
maxime opportuna et necessaria videtur eo quod hodie multi conatus 
fiunt ut oblivioni mandentur et exsistentia et actio diaboli in mundo. 
Diabolus autem, ut princeps huius mundi plura incepta certo certius 
suscitat quibus laqueos animabus paret. Non intelligitur cur de his 
sileat schéma. Totam Apocalypsim scripsit S. Ioannes ut christifidelium 
in mentibus inculcaret Ecclesiae continuo contra huius mundi vires pu-
gnandum esse usque ad victoriam finalem in consummatione saeculorum. 
Praeterea, de inceptis quae in mundo sunt ad christianae civitatis ever-
sionem, plura inveniuntur in magisterio Ecclesiae. Leo XIII , data opera, 
de hac re scripsit litteras encyclicas Humanum genus quibus exsisten­
tiam et actionem francomuriarorum vigilantiae fidelium indicaret ...3. 
Ante ipsum, alii ..." Pontífices idem fecerunt. Post ipsum, S. Pius X, 
in Mota proprio Sacrorum Antistitum, denuntiavit Modernistarum clan-
destinum foedus, quod eorum opinionum virus in christianae reipubli-
cae venas insereret...5 Pius XI, in litteris encyclicis Divini Redemptoris, 
loquitur de variis occultisque viribus quae iam diu christianam civi-
tatum ordinationem evertere conantur ...6. Ioannes XXIII, in Synodo 
Romana, fideles cautos voluit contra existimantes Satanam principem 
huius mundi nec esse nec operare, cum e contra etiam atque etiam 
Deum est exorandum pro victoria contra tenebrarum principem qui par-
ticeps est belli furentis in Deum, qui iustitiam odit et paci adversatur...7 

Nescio cur schéma hoc, sicut etiam quaedam alia, parvipendant multa 
de magisterio Ecclesiae Romanae, ad quam nihilominus...8 propter po-
tiorem principalitatem omnes convenire debent quae sunt undique Ec­
clesiae. 

Ut mihi videtur, Concilium ita agens, scandalum fidelium non vitat, 
dum securius procederet, si documenta Romanorum Pontificum adamus-
sim sequeretur. 

Certo certius opus pastorale aget, fideles monendo adversus socie­
tates et motus sive ideológicos, sive poli ticos aut oeconomicos vel ad 
artes pertinentes qui humani et christiani consortii civilis eversionem 
moliuntur et imperium Satanae parant. Haec omnia in mundo sunt et 
fideles ignorare non possunt; aliter dialogus cum mundo periculosus 
erit. 

2. Forte ex oblivione actionis diaboli in mundo, schema indulget 
placitis huius temporis. Exc.mus D. Maximus Hermaniuk, ni fallor, heri 
adnotabat schema silere de modo quo instrumenta communicationum 
socialium in mundo hodierno fere ubique adhibentur, scil. ut hedonismo 
sensuali et indifferentismo faveant. 

Mihi liceat attentionem revocare ad indulgentiam qua laborat schema 
relate ad laicismum. Secundum laicismum 9 societas indifferens esse de­
bet in re religiosa, quae ad forum internum conscientiae uniuscuiusque 
amandatur. E contra doctrina catholica pluries a magisterio Ecclesiae 
proposita postulat ut societas, autónoma in suo ordine, tamen ita consti­
tuatur ut facilius homines in ea vitam consequantur aeternam. Hoc 
autem exigit ut societas agnoscat veram religionem, nihil contra eius 
praecepta instauret, immo positive Deo secundum veram religionem cul­
tum exhibeat...10 

Schema autem considerat exstructionem civitatis ut quid ita distinc-
tum a vera religione ut in ea intime collaborare possint catholici cum 
ómnibus hominibus bonae voluntatis. Immo fideles hortatur ut a con-
dendis institutionibus catholicis se abstineant cum iam alia similia ex-
sistunt quibuscum collaborare possint...11 De periculo contra fidem qui 
latet in laicismo istarum institutionum non curat schema. 

Haec autem bene non cohaerent cum sensu fidelium qui ducti magi­
sterio Romano semper putaverunt veram culturam sicut consortium ci-
vile rite ordinatum haberi non posse sine vera religione. Quodsi schema 
unice colloquia catholicorum cum non catholicis fovere intendit, verita­
tem non abscondat ... I 2, et auxilia peculiaria indicet quibus pro talibus 
colloquiis indigent fideles ut firmes in fide permaneant et alios ad gre-
mium Ecclesiae perducant, cum tándem aliquando hic finis in dialogo 
cum mundo oblivisci nequeat. 

Cetera in scriptis secretariatui tradamn Gratias. 

In textu scripto tradito: 1 laudibus, dico, in. 2 {Eph. 6, 11 ss.). 3 (A.S.S., 
16, p. 417). 4 Romani 5 (A.AS., vol. 2, p. 655). 6 (A.A.S., vol. 29, 

pp. 74-75). 7 (art. 237). 8 ut aiebat S. Irenaeus. 9 Dogma laicismi 
est quod societas constituatur sine ulla positiva ad ordinem supernaturalem rela­
tione. Unde. 1 0 (cf. v. g. Immortále Dei). 1 1 (p. 20). 1 2 cuius custos 
est Ecclesia. 1 3 3. Ut iam dictum est, desideratur in schemate perspicua mundi 
notio. Haec absolute necessaria est ut fructuose dialogus cum mundo instituí 
possit. Eo vel magis quod in Scriptura saepe mundus ut quid vitiosum apparet, 
quem fideles vitare tenentur. Adest ergo his in terris complexus quidam a malitia 
hominum inductus, qui « mundus » vocatur, qui per totam terrenam peregrina-
tionem homines circumdat, eosque a recta salutis via distrahit et in aeternam 
damnationem ducit. Haec veritas clare in schemate enuntietur oportet una cum 
quadam explanatione eorum quae peculiariter mundum huiusmodi malum consti-
tuunt; ita ut fideles caute omnino ad dialogum cum mundo procedant, ne in laqueos 
incidant diaboli. Sequatur in hac re schema exemplum Pauli VI , qui in litt. ene. 
Ecclesiam suam veluti prooemium exhortationis ad dialogum cum mundo, fide­
les monuit contra insidias illius mundi pro quo noluit Christus orare. 

8 

EXC.MUS P. D. DIONYSIUS EUGENIUS HURLEY 
Archiepiscopus Durbanianus 

Venerabiles Patres, 

Quam vis bona aliqua in hoc schemate inveniantur, defectum videtur 
habere fundamentalem, qui in hoc consistit, ut iam plures notaverunt? 
quod confectum est antequam finis eius clare determinatus sit. Utile e 
contra est terminum itineris cognoscere priusquam iter incipiatur. 

Finis huius schematis ab exc.mo relatore descriptus est in par. 12 
relationis suae ...2, ubi dicitur: « Agitur enim de semper magis promo­
vendo colloquio cum ómnibus hominibus, ut homines de eorum mente 
et de eorum condicionibus et problematibus audiantur, et ut vicissim 
ipsi norint quae sit mens Ecclesiae circa significatiores condiciones et 
directiones (" orientamenti ") et circa maiora problemata nostri tem­
poris »...3 

Si hic finis determinatus fuisset ante schematis confectionem et si 
firmiter prae oculis habitus fuisset, multos defectus non nunc deplora-
remus, inter quos sequen tes noto: 

1. In cap. I, par. 5 ...4, asseritur quod dilucidandum est in sche­
mate « quanti sint momenti res terrenae in integra hominis vocatione ». 
Dilucidare, mihi videtur, scopum schematis transcendit, in quantum 
schema finem sibi proponit colloquium promovendi non autem veritatem 
plene dilucidandi. Qui colloquium promovet dilucidationem non a se-
ipso solo sed ab ómnibus colloquentibus expectat, ut heri bene notavit 

exc.mus D. Wojtyla, arch. Cracoviensis.5 Et de facto dilucidatio non ha-
betur, et mirum omnino esset si haberetur, nam ad veram huius quae-
stionis dilucidationem ipsa theologia nondum pervenit. Sed istud caput 
schematis ne suspicari quidem videtur quae de valore ordinis naturalis 
eiusque ad finem humanum supernaturalem habitudine his ultimis 
temporibus dicantur. 

2. In cap. IV, par. 22 ...6, collectionem invenimus dictorum aliquo-
rum de cultura quae plus habet indolis (sit venia verbo) exercitationis 
scholasticae quam documenti conciliaris. 

3. In eodem cap. IV, par. 23 ...7, invenitur series aliqua principio-
rum, in se quidem óptima, sed quae in contextu speciem habet simpli-
cis alicuius solutionis theoreticae problematum quae in arduis condi-
cionibus practicis atque in humanis passionibus, egoísmo et negligentia, 
profunde radicantur. 

4. In eodem cap. IV, par. 25 ...8, asseritur ...9 bellum defensivum 
non esse iniustum, sed immediate subiungitur usum aliquorum armo-
rum, praesertim nuclearium, scelestissimum esse. Estne hoc condem-
natio belli defensivi nuclearis? Propositio est sat obscura et confusa. 

His dictis profiteor me libenter accipere finem schematis ab exc.mo 
relatore descriptum, nempe: « Agitur enim de semper magis promo-
vendo colloquio cum ómnibus hominibus... » et ita porro. 

Quantum ad methodum hunc finem attingendi, humiliter propono 
quod non deberet esse per modum simplicis expositionis veritatis sed 
per modum exhortationis ad omnes ordines et membra Ecclesiae: ad 
nosmetipsos episcopos ceterosque Concilii Patres et presbyteros religio-
sosque omnes, ad laicos etiam speciali modo, ad parentes, possessores, 
opifices, in scientia peritos, studiosos — ad omnes, ut omnes secundum 
ordinem, munus et capacitatem propriam nos sollicitos ostendamus de 
mundi problematibus et de necessitate adlaborandi et cum aliis coope-
randi ad solutiones inveniendas. Haec exhortatio, congruis considera-
tionibus ornata, prooemium schematis constituere posset. 

Post prooemium sermo fieri deberet de problematibus potioribus 
huius temporis, adiectis etiam considerationibus congruis et indicatio-
nibus quae ad solutionis viam inveniendam conducant. 

Primum et máximum problema evidenter est illud theologicum de 
vero valore ordinis naturalis eiusque habitudine ad hominis finem su­
pernaturalem. Mentio deberet fieri conceptuum qui his ultimis annis di­
vulgan coeperunt, quique originem ducunt praesertim a splendida vi-
sione, religiosa simul et scientifica, evolutionali et eschatologica, illu-
stris illius Ecclesiae filii, Pietre Teilhard de Chardin. 

Agitur de conceptu praesentiae Dei in mundo, praesentiae quidem 
semper creativae, de qua pulcherrime scripsit S. Thomas, de conceptu 
etiam, in doctrina Christologiae cosmicae S. Pauli fundato, de quo 
optime disseruit em.mus card. Meyer, de conceptu 1 0 qui coniunctio-
nem intimam vidit inter praesentiam Dei in mundo et praesentiam 
Christi hominis inde ab Incarnatione, Morte et Glorificatione Ipsius}1 

Magnum sane problema manet dilucidandum: utrum scil. actio creativa 
Verbi, quacum homines opus proprium in mundo explentes cooperan-
tur, sit nunc actio creativa Verbi Incarnati et quomodo haec actio crea­
tiva ad opus salvificum referatur. Est problema theologicum, ni fallor, 
máximum huius saeculi. 

Tractatio instituí deberet etiam de problematibus particularibus, 
de quibus in schemate iam sermo est, sed curandum esset ne tractatio 
illa speciem assumat solutionis simplicioris et mere theoreticae difficul-
tatum valde arduarum et complexarum. Finis schematis, ut iam dictum 
est, non est solutiones definitas proponere sed potius urgere ut membra 
Ecclesiae cuiusvis ordinis et conditionis ad solutiones practicas invenien-
das et applicandas in cooperatione cum alus hominibus adlaborent. 

Sed quidquid sit de hac opinione circa finem huic schemati assi-
gnandum, stat conclusio, tot iam sermonibus Patrum comprobata, quod 
finis ille non clare intelligitur. Sequitur ergo quod inutile erit discepta-
tionem de singulis capitibus incipere antequam de vero fine et obiecto 
schematis facta sit lux et concordia, ne disceptatione illa ingregiamur 
in « una selva selvaggia ed aspra e forte che nel pensiero rinnova la 
paura ». 

Propono igitur ut, terminata disceptatione de schemate in genere, 
seligatur parvus aliquis coetus peritorum, — et aliqui boni remanent, 
credo 1 2 — peritorum, dico, et non Patrum conciliarium qui congrega-
tionibus generalibus interesse debent, ad hoc ut mane, vespere et si 
necessarium erit, etiam nocte laborantes, ut decet peritos}3 quam pri­
mum ad claram, perspicuam et acceptabilem notionem perveniant de 
fine huic schemati assignando et de modo agendi circa singulas eius 
partes. Dixi. 

In textu scripto tradito: 1 deest. 2 (pag. 7, linn. 4-12). 3 quonam 
sensu et quonam modo Ecclesia processus huius temporis partem habeat, quid 
christiani contribuere valeant et debeant solutioni grandium problematum, quae 
hominibus in hac hora historiae ponuntur ». 4 (pag. 8, linn. 10-11). 5 deest. 
6 (pag. 24-26). 7 (pag. 26-28). 8 (pag. 31, linn. 2-8) haec propositio 
habetur: « Quamvis exhaustis ómnibus pacificae tractationis subsidiis, non illi-
citum esse possit iura iniuste impedita contra iniustam aggressionem vi et coac-

tione defenderé, usus tamen armorum, praesertim nuclearium, quorum effectus 
maiores sunt quam qui aestimari possint ac proinde ab hominibus rationabiliter 
temperan nequeunt, excedit omnem iustam proportionem ac propterea scelestis-
simus coram Deo et hominibus iudicandus est ». 9 hic. 1 0 deest. 1 1 eius. 
1 2 deest. 1 3 deest. 

9 

EXC.MUS P. D. ANDREAS HAMVAS 
Archiepiscopus Colocensis 

Venerabiles Patres, 

Loquor nomine decem Patrum ex Hungaria. Schema nostrum, ma-
ximam excitans totius mundi et animadversionem et exspectationem, 
in genere placet. Laudibus extollo illam intentionem, quae elucescit ex 
relatione ad finem adiecta circa rationem, qua schema elucubratum 
fuit, adumbrans eiusdem historiam, ideam et structuram. 

Ecclesia in Concilio adunata, pertractatis quaestionibus magis in-
ternis et quidem gravibus, aggreditur nunc munus difficillimum matris 
et magistrae mundi huius temporis, sponte et benevole offerens mini-
sterium suum multiforme. Agenda hanc mirabilem promptitudinem re-
spicientia fere omnia per schema praeiacens convenienter praeparantur 
et quidem ita, ut non tantum « ampia inducatur Patrum discussio » 
sed insimul ut ille fructus maturetur, quem piae memoriae Ioannes XXIII, 
cuius spiritum praesentem omnes sentimus, opere suo saeculari, spe-
cialiter Litteris suis Encyclicis Mater et Magistra et Pacem in terris 
sicut et convocatione huius Concilii Vaticani I I inauguraverat, omnes 
alloquens homines bonae voluntatis. Hanc tendentiam sequendam, evol-
vendam et applicandam, indigentiis Ecclesiae et mundi satisfacturus, 
felicissime continuat Pontifex noster glorióse regnans Paulus VI, perso-
naliter et per nos iam tertiam sessionem conciliarem celebrantes. En dúo 
fundamenta et incitamenta novissima et commoventia, quibus robore-
mur oportet ad opus in hoc schemate traditum pro posse nostro optime 
solvendum. 

Schema nostrum est « apertura » Ecclesiae seipsam renovantis ad 
mundum universum, ideoque momenti immensi. 

« Signa temporum » in ultimis decenniis apparuerunt omnino nova. 
His perspectis, Ecclesia Christi aeterna, missionem ad omnem aetatem 
et universos homines acceptans et explens, cursum et evolutionem re­
rum prudenter perscrutatur et in hoc schemate applicat ad solvendum 
et salvandum principium Paulinum: « Omnia probate, quod bonum 
est, tenete! ». 



CONGREGATIO GENERALIS CVU 345 

Omnia probare, urgens est munus magistri. Ecclesia in mundo huius 
temporis munus hoc suscipiens, in cap. I, n. 3 effert multitudinem alio-
cu torum et in n. 4 summatim adsignat obiectum propositum universale: 
« Promotionem boni communis totius generis humani ». Uti iam allusi 
primum hanc promptitudinem activam sanctae memoriae Ioannem XXIII 
intimasse 2 et quidem cum insperata resonantia orbis terrarum ingemi-
scentis. Hanc ob rem reverenter propono, ut in prooemio, vel in cap. I, 
explícita fiat de eodem mentio, ut augeatur propensio ad sane tangenda 
et solvenda problemata mundi, intime cohaerentis et iam indivisibilis. 
Aequo enim animo attingat oportet interesse nostrum et occidentem 
et orientem, sine ulla praeoccupatione, uti decet Ecclesiam Christi pe-
rennem, nulli formae status nulloque systemati oeconomico alligatam. 

Ipsum schema tendentiae huic satisfacere contendit in cap. I I , ubi 
ad manus operi imponendas incitat, immo et suaviter cogit, modo Eccle­
siae proprio: decenti et simul efficaci. Generóse renuntiat privilegiis 
superfluis. Ecclesia, in ómnibus mater et magistra, missionis suae ori-
ginalis supernaturalis minime immemor, laudabiliter adiungit legationi 
suae divinae operam adiutricem maximi ponderis ad sanam cooperatio-
nem suorum ad promovenda bona temporalia totius generis humani 
communia. ínter haec tamquam máximum inculcat illud libertatis, quam 
ubique promoveré studet, ut sit verificata et sincera, stabilis atque per-
manens, et ipsam simul ut elementum constitutivum ipsius boni com­
munis definit simulque viribus reunitis praestandam et conservandam 
declarat. 

In n. 14, membris Ecclesiae cum concivibus, aliam vel nullam fidem 
profitentibus, conviventibus recte tribuitur facultas, ut propriam effor-
ment conscientiam suam? qua duce officia sua et muñera adimpleant. 
Eadem est nempe situado et norma activitatis fidelium nostrorum pro­
miscué cum concivibus alienae confessionis et religionis viventium, uti 
erat tempore apostólico, vel postea in diversis territoriis cum 4 non ca­
tholicis. Sacerdotibus et laicis nostris confidendum est et simul speran-
dum, quod ab Ecclesia alieni, videntes nostrorum opera bona, tum re­
ligiosa tum communia, cognoscent et glorificabunt Patrem, qui in caelis 
est. Aliqua sancta audacia requiritur et iuncta spes, quae non obstan-
tibus difficultatibus exsurgentibus novis et non paucis, inconcusse ex-
spectat superabundantiam gratiae. Haec edicens, non possum non com-
memorare gressum illum, quem diebus his dilectissimus Papa noster 
Paulus VI, nobis specialiter succurrens, faceré dignatus est, componere 
studens partialiter saltem statum Ecclesiae in patria nostra. Pro hoc 
adiutorio in aula nostra non tantum Patrum conciliarium, sed et totius 

Ecclesiae nomine in Hungaria, Patri Communi Óptimo gratias pando 
filiales. 

Cap. I I I , in Introductione « novum modum sentiendi, volendi et 
agendi » inaugurat. Hic plurima convenienter, et quidem directive et 
concrete, practice comprehenduntur...5 

In cap. IV libenter auditur tractatio urgentium necessitatum. Pro­
blemata haec ubique terrarum solubilia apparent, si pro fundamento 
habebunt principia in Encyclica Pacem in terris codificata, seu si « cum 
caritate et iustitia, in veritate et libértate » realisabuntur. 

Quod ipsam dignitatem personae humanae attinet, pag. 21, in lin. 10 
desideratur primo loco inculcatio ipsius religionis. Textus sic complea-
tur: « vel religionis, vel stirpis... etc. ». 

Concludo. Nos nova spe et fiducia erecti salutamus intentionem 
generalem schematis, quae totam materiam permeat, et docibiles auscul-
temus voces Patrum occidentis et orientis. Si licebit, nos quoque, occa-
sione data, animadversiones in specie adiungere non recusabimus. 

Schema in sequentibus quoque capitibus ad tractandum accepto et 
honoro. Dixi. 

In textu scripto tradito: 1 (pag. 41 , lin. 9). 2 initiasse. 3 bonam. 
4 deest. 5 Modo tam perspicuo et applicabili perlustrantur, ut fideles specia-
liter nostri — sub mutatis condicionibus historiéis, socialibus et oeconomicis vi­
ven tes — apte instruí possint. In nostra república — problematibus premen-
tibus ecclesiasticis multis adhuc exsistentibus et solvendis minime celatis — de 
facto inveniuntur bona et instituta socialia cooperatione membrorum Ecclesiae 
producía et effecta, quae revera bono communi in variis vitae campis inserviunt. 
Haec bona socialia alibi quoque, attentis semper condicionibus et indigentiis spe-
cialibus, realisanda commendare audeo. 

Secretarius generalis: Notos fació, venerabiles Patres, exitus suf-
fragationum quae mane peractae sunt. 

Suffragatio VI: 
Suffragati sunt Patres 
Dixerunt placet 

2.157 
2.104 

non placet . 
placet iuxta modum 

Suffragia nulla 

22 
27 

4 

Suffragatio VII: 
Suffragati sunt Patres 2.154 

1.841 Dixerunt placet 



CONGREGATIO GENERALIS CVII 347 

non placet 
placet iuxta modum 

Suffragia nulla 

Ergo dúo textus congregationi generali placuerunt. 

111 
195 

7 

10 

EXC.MUS P. D . A N D R E A S M. C H A R U E 

Episcopus Namurcensis 

Venerabiles Patres, 

Ardentes gratias agendum est ómnibus Patribus, peritis atque audi-
toribus qui ad schematis XIII redactionem collaboraverunt. 

Hoc schéma ..} placet. Certo certius complendum et adhuc muí tum 
ditandum est, sed uti prostat, utile fundamentum praebet ad ulteriores 
discussiones. 

Hodiernus mundus nos adspectat et a nobis multum exspectat. Talem 
occasionem mundi exspectationi respondendi praetermittere non pos­
sumus. Sane labor difficilis est et, de cetero, in aliquo sensu, novus. Non 
enim sufficit missionem Ecclesiae proclamare, sed summopere oportet 
exponere quid Ecclesia mundo afierre possit, et quidem modo quo ab 
ómnibus peritis publicae opinionis intelligi possit. 

Unde particulare omnino est schematis nostri, ut ita dicam, « ge­
nus litterarium », quod usque nunc in aliquo Concilio nondum adhibi-
tum est. Hac de causa, aliqui Patres schéma non satis theologicum aesti-
mant, aut etiam nimis technicum iudicant. Sed quid mirum? Hoc schéma 
omnium schematum novissimum est, neonatum, et adhuc praematurum. 
Nemo dubitat quominus schéma maturatione egeat ut magis theologicum 
fíat ac simul magis concentum sensui et anxietati hodierni hominis. In 
hoc labore, tria puncta sublineare iuvat: 

1. Saepe christiani accusantur quod absint ab hoc mundo vel quod 
non sint in mundo nisi ut exteri et alieni. Multis videtur vocationem 
christianam aliquo « dualismo » laborare: quasi quotquot malum esset 
ex parte corporis esset, dum quotquot bonum esset ex parte animae 
esset. Et in hoc sensu Nietzsche dicebat religionem christianam esse 
Platonismum ad usum populi. 

Atqui, e contra, Evangelium talem dualismum ignorat. Spes nostra 
non tantum animae immortalitatem spectat, sed etiam carnis resur-
rectionem, et quidem in mundo a Deo in Christo tándem renovato. 

Eschatologia S. Pauli aliquo modo, qui mysteriosus est, omnia complec-
titur. 

Circa hoc ultimum punctum, schema adhuc magis sublineare debet 
significationem theologicam realitatum terrestrium. Sic, v. g., conceptio 
nostra matrimonii et conceptio humani laboris assumetur in ampia vi-
sione huius integrae vocationis hominis de qua agitur in cap. I sche­
matis. Hoc autem notare iuvat ...2 in hac luce christiana3 spei quan­
tum importet non quam máximum sed quam optimum progressum, non 
quam maximam sed quam optimam evolutionem quaerere in promo-
tione et cultura hominum. 

2. Mundus, utpote creatio Dei, proprias leges habet, quae a nobis 
sedulo observari debent. Vaticanum I iam subaudivit legitimam auto-
nomiam, si bene intelligatur, scientiarum et culturae in eorum proprio 
ordine: agnovit enim Vaticanum I « duplicem esse ordinem cognitio­
nis non solum principio, sed obiecto » ...4 

Unde Ecclesia libenter agnoscit progressus technicos et diffusio-
nem magis magisque universalem scientiarum et artium, sicut Summus 
Pontifex ...5 feliciter regnans adhuc recenter, die nempe 3 mensis octo-
bris, fecit in sua allocutione ad Pontificiam Scientiarum Academiam. 

Utinam schema nostrum impossibilem reddat in posterum confu-
sionem ordinum. Nimis saepe doluimus de tali confusione in conflicti-
bus, ut dicitur, inter fidem et scientias vel historiam, v. g. in re bíblica. 

3. Denique vivimus in mundo sic dicto pluralista. Ut ait Valéry: 
« l'homme moderne se trouve devant une exposition universelle de la 
pensée ». Quae condicio, certo, multas difEcultates secumfert. Sed etiam 
aspectum positivum habet non tantum pro conscientia quam homo de 
seipso habet, sed etiam pro diffusione Evangelii. Si quidam, immo si 
multi ab atheismo attracti sunt, multi sunt etiam, inter nostros coaevos, 
qui quaestionem religiosam sincere ponunt et profundius investigant. 

Haec tria exempla manifestant homines in hodierno mundo quasi 
radicalem « mutationem » experiri. Sub aspectu technico et culturali 
homines magis progressi sunt in his ultimis quinquaginta annis quam 
per dúo millenaria. Et quod notatu dignum est, de illa humana muta-
tione, ut dictum est ...6, homo hodiernus magis ac magis conscius est. 
Vividam habet conscientiam de suis potentialibus, non tantum quoad 
« kosmos » Graecorum, sed etiam quoad immensi spatii ignotas hucus-
que partes, quoad intimum materiae mysterium, immo quoad hominis 
dynamismum psychologicum eiusque potentiam in creatione et in ipsa 
speciei humanae propagatione. Coaevi nostri intelligunt se cooperatores 
esse Dei-creatoris, nempe in investigandis et evolvendis creationis vir-
tualitatibus. 

Atqui Ecclesia deberet esse illius hodierni mundi conscientia. Proinde 
illum mundum cognoscere, amare, et intelligere debet, ita ut homini­
bus nostri temporis responsabilitatem et ultimum finem patefaciat. 

Hoc est, praecise, scopus schematis XIII : repercutere nempe spem 
et anxietatem hodierni hominis et Ecclesiam exhibere ut, ex una parte, 
transcendentem mundum, et ex altera parte, mundo inservientem et 
veré beneficum. Sicut Christus, Ecclesia est lux mundi. 

Conduelo: ut schema coaevorum exspectationi optime respondeat, 
et hoc est quaerendum, opus est tempore. Sine tempore nihil profundi, 
nihil magni effici potest ab hominibus, sicut vidimus quoad schemata de 
Ecclesia, de Liturgia, etc. ...7 Tempus ...8 messis non est tempus semi-
num. Tempus ergo 9 ne nimis concitemus et patientiam habeamus. 

Attamen exspectare quattuor annos non possumus, quia mundus 
exspectat. Iuxta me, anno próximo schema publican deberet, etiam si 
Adnexa tardius in nomine Concilii proderentur. 

Ut dixi, schema nostrum natum est praematurum, ac proinde adhuc 
debet habere bonam matricem (« une bonne couveuse ») ad opus per-
ftciendum. Sed 10 

Moderator: Exc.me Domine, velis in facto venire ad conclusionem, 
quia tempus exhaustum est. 

Orator: Credo quod commissio nostra habet óptimos peritos. Alii 
addantur et tune opus erit bonum!11 

In textu scripto tradito: 1 mihi. 2 quod. 3 christianae. 4 (DENZ. 
1795; DENZ.-SCHÓN. 3015). 5 Paulus VI . 6 (« La mutation humaine » 
de P. Bertaux). 7 Sicut schemata de Ecclesia, de sacra Liturgia, de Oecume­
nismo etc., schema X I I I lente maturabitur. Urget nunc « tempus acceptabile» 
ut divortio Ecclesiae-Mundi finem imponamus. Urget tempus, inquam, laborandi 
in spe et cum gratia Dei. 8 autem. 9 deest. 1 0 deest. 1 1 deest. 

11 
EXC.MUS P. D. LAURENTIUS IOSEPH SHEHAN 

Archiepiscopus Baltimorensis 

Patres venerabiles, 

Schema, quamquam in genere placet, in pluribus evidenter 1 emen-
dandum est. In ipsis emendationibus conficiendis multum oportet prae 
oculis habere tum Directiones pro futura elaboratione textus nostri 
schematis, in aula mense praeterito distributae, tum documentum quod 
« Adnexa » vocatur. In his enim adnexis figura Ecclesiae in mundo 

huius temporis magis realística magisque ad rem, quam illa quae in 
ipso schemate invenitur. 

Liceat mihi sequentes breves observationes proponere de schemate 
revisendo: 

1 . In schemate nostro, propono ut clare et aperte referatur ad Lit-
teras Encyclicas Summi Pontificis Ecclesiam suam. In partibus quibus-
dam schematis nostri exprimuntur ideae nimis generales et obscurae, 
sermone altissimo et inflato descriptae. In Litteris Encyclicis, autem, 
invenitur documentum cuius opportunae divitiae, praecise propter ipsius 
profunditatem, a prelo adhuc non satis aestimantur. Cum in supralau-
datis Litteris Encyclicis inveniantur non paucae adumbrationes proble-
matum huius temporis acórrate, directe et profunde tractatae, aptissi-
mae sunt pro revisione schematis. Exinde oportet ut schema specifice 
referat ad ea quae in illis Litteris Encyclicis de materia schematis 
scripta sunt et praesertim de profectu Ecclesiae quoad doctrinas et insti­
tutiones. 

Ecclesia quidem depositum fidei in quo reponitur thesaurus suus 
centralis mutare nequit; nec, pariter, mutare potest structuram suam 
fundamentalem a Christo Domino ipsi datam; ñeque reformabiles sunt 
doctrinae quae sub influxu Spiritus Sancti definitae fuerunt. Attamen 
Ecclesia progressa est et progredi debet tum quoad doctrinam tum quoad 
structuram, ut se adaptando respondeat mundi problematibus, prae­
sertim iis quae oriuntur e relationibus inter res et inter homines quae 
semper fiunt arctiores. 

Iam centum et plures annos antea John Henry Newman, qui postea 
Sanctae Romanae Ecclesiae cardinalis renunciatus est, magnum scripsit 
opus: " Essay on the Development of Christian Doctrine " in quo in­
venitur sententia, variis modis repetita: " a power of development 
is a proof of Ufe " — potestas crescendi signum vitae est. Eadem veri-
tas, quae magni momenti est pro nostro schemate, diversis locis et di-
versimode, mihi videtur, adumbratur, si non aperte exprimitur, in Lit­
teris Encyclicis Ecclesiam suam, Pauli Papae VI, praesertim in pag. 12 
exemplaris earum litterarum in aula distribu ti, ubi dicitur « Ecclesia... 
magis magisque proficiet in conscientia muneris sui, suae arcanae natu-
rae, suae doctrinae... ». 

Mea humili opinione, haec sententia enucleari debet ut constituat 
...2 partem schematis de quo agitur...3 

2. Praecise quia cum materia et spiritu Litterarum illarum conve-
niant, Directiones pro futura elaboratione textus nostri schematis ...4 

maximi momenti videntur. Mentionem iam feci de necessitate maioris 

claritatis in expressione ...5, quae quidem necessitas refertur in prima 
Directione. 

Assentio autem etiam iis quae in aliis Directionibus sunt scripta 
circa necessitatem loquendi modo clariore sive de obiecto ipsius sche­
matis sive de relationibus cum materia in aliis schematibus conciliari-
bus pertractata. Ab initio schematis, uti mihi videtur, Concilium Oecu-
menicum debet aperte dicere se respicere naturam hominis eiusque finem 
sub aspectu religioso, nempe sub illo aspectu quem Deus revelavit per 
Christum Dominum, qui et ipse reapse est Dei revelatio. Tum restauratio 
biblica, quae in schemate de divina revelatione praecipue refertur, 
tum restauratio litúrgica a constitutione de sacra Liturgia praescripta, 
necnon motus oecumenicus in schemate de Oecumenismo commendatus 
et pro catholicis ordinatus — haec omnia Verbum Dei exaltaverunt 
secundum proposita in schemate de Ecclesia. Verbum Dei autem in 
Ecclesia manet, nam incarnatum est in Christo Domino qui in Ecclesia, 
Corpore suo mystico, operatur in mundo huius temporis. 

3. Valde placet quod dicitur in Directionibus specifice de necessi­
tate clarificationis sensus theologici verbi « mundus ». Etiam in hoc 
loco schéma mérito sequeretur ea quae dicta sunt in Litteris Encyclicis 
in pag. 33 ss. exemplaris distributi, ubi explicatur discrimen Ecclesiae 
a mundo non idem sonare ac disiunctionem. 

4. Denique assentio iis quae dicta sunt in Directionibus aliis de 
immutationibus in variis capitibus faciendis. Animadversiones ceteras 
relate ad haec puncta in scriptis secretario generali transmittam...6 

In conclusione liceat mihi sincere et humiliter dicere nobis non 
esse timendum ne obiiciatur nos doctrinam Ecclesiae pervertere per co­
natus nostros ad dialogum inter Ecclesiam et mundum huius temporis 
instituendum. Traditio authentica conservan debet; sed progressus pa-
riter admitti debet in cognitione pleniori et in conscientia firmiori 
Verbi Dei seu Evangelii eiusque applicationis ad « signa temporis ». 
Talis progressus saepe indicatur a Paulo Papa VI in Litteris Ecclesiam 
suam, sed clarissime in pag. 12 supra citata ubi dicitur: « Ecclesiam 
magis magisque proficere in conscientia suae arcanae naturae et suae 
doctrinae ». Dixi. 

In textu scripto tradito: 1 deest. 2 primam. 3 Alia datur ratio redac-
tionis schematis secundum mentem Litterarum quae, licet sit plus minusve extrín­
seca, parvi tamen aestimari non debet. Congruum est ut hoc schéma, et quidem 
ab initio, non modo a Litteris Encyclicis non discrepare — quod absonum esset — 
sed reapse in ipsis suum invenire punctum a quo procedit. Nam sic in schemate 
revisendo adhibere possumus occasionem omnino opportunam demonstrandi in 

praxi «collegialitatem » revera non derogare de primatu Summi Pontificis sed 
potius corporis episcoporum unitatem dynamicam cum capite suo et ab eo depen-
dentiam roborare. 4 quae mense praeterito in aula distributae sunt. 5 prae­
sertim in prima parte schematis. 6 1. Schema certe tractare debet de sic 
dicto « problemate de Deo » in vita civili et política, in systematibus philosophicis 
modernis et, quidem, in vita religiosa ecclesiarum et communitatum religiosarum 
i. e. de atheismo in praxi. Quod quidem problema non est problema de Deo sed 
potius de homine novo vel de homine « novi generis » qui Evangelium audivit 
sed minime recepit. Hic homo novus, technicus, criticus et independens non du-
bitavit proclamare totum mundum sibi victum fore ad novam culturam creandam 
in qua Deus nec necessarius immo ñeque utilis iudicetur. De hoc etiam consuli 
debentur Litterae Encyclicae Ecclesiam suam, praesertim in pag. 47 ss. exemplaris 
distributi. 

2. Cum agitur in schemate de problematibus specificis, dentur indicationes, 
generales quidem, attamen quam máxime concretae, ut clare videatur a fidelibus, 
a fratribus seiunctis et ab ómnibus hominibus bonae voluntatis, programma quod 
Ecclesia sibi proponit. De duobus breviter et ad modum exempli liceat mihi 
loqui: 

a) Si de pace tractetur, quaestio de moralitate belli moderni, aperte et 
sine ulla ambiguitate vel specie aequivocationis tractanda est — principia saltem 
enuntiando ut in futuro responsa circa hoc problema gravissimum dari possint. 
Nisi hoc fieri posset, melius esset totam rem praetermittere. 

b) Si de vexata quaestione limitationis prolis tractetur, simul cum neces-
sitate abnegationis christianae, exprimatur clarius et modo máxime concreto quod 
Ecclesia ardenter vult cum peritis, qui veri periti vocantur et sunt in hac re, tum 
laicis tum clericis communicare et cooperare, simulque dicatur quid reapse Eccle­
sia proponat de mediis communicationis et cooperationis cum illis peritis in actum 
ducendis. 

12 

REV.MUS P. ANICETOS FERNANDEZ 
Magister generalis O.P. 

Venerabiles Patres, 

Saepe iam dictum est hoc schema magnam exspectationem in 
mundo suscitare. Propterea omnino necesse est ut Concilium attento 
animo consideret atque perpendat opinamenta, problemata, necessitates 
et optata hominum et societatis huius temporis. 

Simul tamen, in solutionibus proponendis et in decisionibus affe-
rendis, oportet omnino magnam faceré attentionem maximamque adhi-
bere cautelam, ne ullam pressionem sive coactionem cuiusvis generis 
patiamur vel admittamus, sed omnímoda cum libértate ac sinceritate, 
et cum humilitate et mansuetudine, sed absque ullo timore, et magna 
cum fortitudine? dicamus omnia quae dicenda sunt eoque modo quo 

dicenda sunt, licet mundo vel quibusdam hominibus huius mundi3 for-
sitan valde displiceant, praesertim quando agitur de quibusdam gravis-
simis malis praesentis temporis, ita quidem ut Spiritus Sanctus « sit 
solus suggestor et effector iudiciorum nostrorum », ac veritatem facia-
mus in caritate. Etiam tune adimpletur sententia Domini: « Veritas 
liberavit vos ». 

Respicientes non ad defectus sed ad bona quae in textu inveniuntur, 
dicendum est quod in eo 4 habentur sane quaedam optime dicta prae­
sertim de Christo, quem Ecclesia, utpote Corpus eius mysticum, expri-
mere et continuare debet decursu temporum, ita ut ipsa sit veluti Chri­
stus inter homines adhuc semperque vivens, ad eos efficaciter salvandos. 
Sed nec etiam hic textus est sat theologicus et eleva tus. 

Qua in re fortasse erit utile profundius sublineare ipsum exemplar 
et causam Ecclesiae prout revera est, nempe Verbum Dei Incarnatum, 
quod est Christus, verus Deus et verus homo, totus in suis et totus in 
nostris, quippe qui per omnia nobis similis factus est, excepto pec-
cato ...5. Haec explanatio et sublineatio in initio huius schematis, vel 
in fine si praefertur, haec explanatio 6 magnarum perfectionum resplen-
dentium in Homine perfectissimo qui est Christus, Verbum Dei incar­
natum, sublimiumque donorum quae universo humano generi conferí, 
esset uíilissima non solum pro chrisíianis, sed eíiam pro ómnibus ho­
minibus. 

Omnia problemaía in schemaíe eiusque Adnexis aííracía, eí alia 
plurima a diversis Paíribus sapieníer indicara, apparerení sub hac al-
íissima eí supernalurali luce, et magna claritaíe perfundereíur universum 
schema. Aíque exisíimo quod salíem ex parle íollereníur defecíus a 
pluribus Paíribus notati, eorumque oplaíis fiereí satis. Praeseriim vero 
mihi videíur hanc meam proposiíionem, iam antea exaratam? esse in 
linea docírinali em.morum cardd. Suenens eí Bea, eí Beaíissimi Domini 
Pauli Peíri ...8, eí mulíorum aliorum. 

Liceal ergo mihi aliquod specimen humiliíer proponere: 
Verbum Incarnalum: 
1. Qualenus ...9 Verbum Dei verusque Deus, a) omnia per ipsum 

facía suní, eí sine ipso facíum esí nihil quod factum est ...10. Deus auíem 
ex amore condidií universa, caelum, lerram, mare, eí omnia quae in eis 
suní; siquidem Amor Dei, ul ait S. Thomas, non provoca tur ex boniíaíe 
praeexsisleníi in rebus, sed poíius esí infundens eí creans bonilaíem in 
rebus quas amaí..." 

b) Ñeque solum amaí omnia quando primo ea condidií, sed 
idem amor eius erga ipsa continuo perseverat, ea conservando et adiu-

23 

vando usque ad plenam perfectionem, sapienti providentia et sollicita 
gubernatione, attingens a fine usque ad finem fortiter et disponens 
omnia suaviter...12 

2 . Qua incarnatum vero, a) maximam dilectionem ostendit maxi-
mamque dignitatem contulit humano generi, immo et universae crea-
turae, quae quodammodo reassumitur et recapitulatur in homine; si-
quidem homo, ut ait S. Gregorius Magnus, habet esse commune cum 
lapidibus, vivere cum plantis, sentiré cum animalibus et intelligere 
cum angelis...13 

b) Ostenditur enim magnitudo dilectionis ex valore boni et 
doni quod amico largitur. Nihil autem maius et melius quam ipse 
Deus, qui est Summum Bonum. Porro, incarnatione Verbi, Deus lar-
gitus est humano generi Filium suum, qui verus Deus est et aequalis 
Patri, nempe Summum Bonum, quo maius et melius ñeque esse ñeque 
cogitan potest...14 

c) Máxima dignitas humanae naturae in eo sita est, ut assuma-
tur a divina persona Verbi et elevetur usque ad ipsam in unitate perso­
nae, ita quidem ut una eademque sit persona Filii hominis assumpti. 
Nihil enim altius et dignius divina persona esse et cogitari potest. Quo 
in sensu S. Thomas iure dixit: « humana natura in ipsa incarnatione 
perducta est ad summam perfectionem »...15 

d) Immo et in humana natura sic evecta usque ad divinam per­
sonam Verbi, evecta quodammodo est universitas creaturarum, quae in 
homine quadantenus congregantur. 

Ut enim ad rem ait S. Thomas, « in homine quodammodo omnes 
naturae confluunt, quia cum ómnibus creaturis aliquid commune ha­
bet ...16, unde homine unito, quodammodo omnis creatura unita est »..." 

Et iterum: « tune — ait — ad maximam completionem universo-
rum 1 8 venit, quando creaturae omnes in homine ad suum Principium 
redierunt, humana natura a Deo assumpta » ...19; « et ideo quando hu­
mana natura per Incarnationis mysterium Deo coniuncta est, omnia 
ilumina naturalium bonitatum ad suum Principium, reflexa redierunt, ut 
possit diei quod legitur in Scriptura20: reversae sunt aquae in alveum 
suum, et iterum fluere coeperunt »...21 

e) Et ideo cardinalis Caietanus, vir summe theologus et specu-
lativus, tamen22 profunde aeque ac pie atque pastorali sensu scribit . . . a : 
« Incarnatio est elevatio totius universi in divinam personam » ...2\ 
« Sicut Verbum divinum, suscipiendo humanam naturam, assumpsit 
quodammodo totum universum quoad bona, pro quanto in homine omnes 
creaturae quodammodo inveniuntur...; ita, suscipiendo mala hominum 

in generalitate suarum passionum, deificavit totum universum quoad 
mala. In malo enim hominis omnia mala quodammodo inveniuntur... Ut 
omnino impletum conspiciamus quod sic Deus dilexit mundum, et se­
cundum bona, et secundum mala, ut Filium suum Unigenitum daret...25 ». 

...26 Hoc modo obtinerentur omnia illa bona quae intendit quídam21 

evolutionismus certe exaggeratus evitandus...28 

Moderator: Rev.me Domine, velis ad conclusionem venire. 

Orator: Conclusio: has ergo divitias divini ac supremi amoris Dei 
et Christi, quas Ecclesia in sinu suo suscepit ac servat, ipsa in omnes 
homines et in mundum universum eodem ardore eademque alacritate 
diffundit. Ad omnia siquidem et ad omnes porrigitur eius materna sol-
licitudo eiusque amor. Et idem, pro suo quoque modo, faceré tenentur 
omnes et singuli christiani et filii Ecclesiae, qui spiritu Christi et Ec­
clesiae animati sunt ...29. Dixi. 

In textu scripto tradito: 1 Praesens textus huiusce schematis longe superat 
praecedentes. Et ideo sincero animo laudamus subcommissionem eiusque membra 
atque collaboratores, qui tanta cum peritia et dexteritate munus eis commissum 
absolverunt in re perquam ardua et momentosa simulque pernecessaria. Cuius 
quidem salebritatis ipsimet redactores conscii sunt, sincere ac humiliter confi­
tentes se nondum pervenisse ad omnes difficultates superandas ñeque ad omnes 
defectus excludendos. Ac proinde humiliter postulant et indulgentiam Patrum 
pro defectibus commissis, et — quod praecipuum est — positivam collaboratio-
nem ad eos superandos et ad textum undequaque perficiendum. 2 deest. 
3 deest. 4 Quem in finem liceat mihi nonnullas animadversiones modeste 
proponere, si fortasse alicuius utilitatis aestimari poterunt. 1. Textus in genere, 
non obstantibus pluribus qualitatibus optimis, laborat quibusdam defectibus. 
a) Est nimis diffusus et ampulosus. Nimis diffusus quidem: non sane absolute, 
pro gravitate et complexitate rei tractandae — hoc enim in sensu dicendus esset 
nimis brevis — sed relative, prout nempe consideratur una cum quinqué Adnexis 
quibus comitatur. Haec enim Adnexa repetunt ac evolvunt valde diffuse ea quae 
traduntur in schemate, contra praeceptum illud: « non bis in idem». Melius 
ergo videtur esse quod textus schematis contrahatur et redigatur ad quaedam 
puncta fundamentalia simpliciter breviterque enunciata, absque ulla ulteriore enu-
cleatione. Haec enim ad Adnexa reiici deberet. Nimis ampulosus: quia sermo 
adhibitus est redundans, inflatus et rhetoricam sapiens potius quam concinnita-
tem schematis conciliaris. Quae quidem diffusio et ampulositas máxime videntur 
reperiri in longissimo prooemio, quod potius caput quam prooemium dixeris. 
Itaque satius esset prooemium hoc ad tertiam, cetera vero ad dimidiam partem 
reducere. b) Est insuper obscurus et fere inintellegibilis, ratione styli detorti et 
incompti, cum tamen, ut veré pastoralis esset, deberet esse simplex et directus, 
itemque nervosus et non elanguis. c) Tándem, non est sat theologicus et elevatus, 
cum tamen intentio firma esset, fatentibus redactoribus, loqui de actuali realitate 
mundi in lumine theologiae (Relatio adnexa schemati p. 42) . 5 {Hebr. 2, 17). 

6 vel in fine huius schematis. 7 deest. 8 Meouchi. 9 ergo. 1 0 (lo. 
1, 3). 1 1 (Summa Theol. I, q. 20, a. 2 c). Et sic diligit omnia quae sunt, et 
nihil odit eorum quae fecit (Sap. 11, 25) . Máxime tamen, inter omnes creaturas 
huius mundi adspectabilis, diligit homines, qui apicem constituunt totius universi 
sensibilis, et propter eos creavit cetera, ut nempe vitae ipsorum inservirent, ac 
insuper médium praeberent assurgendi per ea cognita, usque ad ipsum Deum. 
12 (Sap. 8, 1). 1 3 (Hom. 29 in Evang. n. 2) . 1 4 Hoc ergo summum Bonum 
hominibus donatum, ostendit summam Dei dilectionem erga ipsos. Quod et Ioan­
nes aperte docuit hisce verbis: « sic Deus dilexit mundum ut Filium suum Uni-
genitum daret » (lo. 3, 16). 1 5 (Summa Theol. I I I , q. 1, a. 6 c; cf. in III 
Sent., dist. 2, q. 1, a. 1, qla 1 sed contra n. 11). 1 6 ut dicit Gregorius 
{Hom. 29 in Evang. n. 2) . 1 7 (In III Sent., dist. 2, q. 1 a. 1 qla 1 C; ed. 
Moos O.P., n. 20) . 1 8 universum. 1 9 {Ibid., dist. 1, expositio textus; 
ed. cit. n. 151; cf. etiam ibid. dist. 2, q. 1, a. 1, qla 3 ad 1, n. 29; Prologus 
S. Thomae. 2 0 los. 4, 18. 2 1 Assumpsit autem Verbum Dei in unitatem 
personae eius, integram naturam humanam, cum ómnibus partibus et facultatibus 
suis, animam nempe et corpus, intellectum, voluntatem, sensus omnes tam exterio­
res quam interiores et appetitum sensitivum, atque ideo omnia haec sublimavit 
usque ad divinam personam. Assumpsit etiam ex amore erga nos et pro nostra 
redemptione, in passione et morte sua, omnia genera dolorum humanorum, qui hac 
de causa divini facti sunt et valoris irrfiniti. Excepto ergo peccato, per omnia nobis 
similis factus est (Hebr. 2, 17). ' 2 2 deest. 2 3 card. Thomas de Vio, Caie-
tanus. 2 4 (In III p. Summae Theol., q. 1, a. 1, n. 7). Et rursus. 2 5 (lo. 
3, 16). 2 6 Prodest autem malorum huiusmodi tanta dignitas humano generi 
valde. Quoniam malorum incursus, post Adae peccatum, inevitabilis est et ne-
cessarius in via salutis ambulantibus ad caelestem patriam. Naturaliter autem 
exosa, fugibilia tristiaque sunt mala, et propterea arcta duraque dicitur via vitae 
(Mt. 7, 14). Sed ubi assumpta a Verbo Dei in propria persona mala sunt, deifi-
cata procul dubio sunt, et inde reddita desiderabilia super aurum et lapidem pre-
tiosum cum non habentur, et dulciora super mel et favum {Ps. 18, 11) cum ha­
bentur » (In III p. Summae Theol., q. 46, a. 5, n. 4). 2 7 ille. 2 8 /) Hunc 
vero divinum summumque amorem Verbi Dei creatoris et redemptoris erga omnes 
creaturas, maximeque erga homines peccatorum vinculo detentos atque multige-
nae miseriae obnoxios, examussim aemulatus et imitatus est homo Christus Iesus 
durante toto vitae suae terrestris tempore, ac praesertim in fine eius, quando 
animam suam in cruce posuit redemptionem pro ómnibus. Eo enim docente, 
maiorem hac dilectionem nemo habet, ut animam suam ponat pro amicis suis (lo. 
13, 2 ) ; ipseque, cum dilexisset suos qui erant in mundo in finem dilexit eos 
(lo. 15, 13) i. e. usque ad finem vitae suae inclusive, et usque ad finem vel supre-
mum apicem amoris. Quin etiam seipsum reliquit in medio Ecclesiae praesentem 
et interpellantem pro nobis usque ad consummationem saeculi per institutionem 
sacrificii et sacramenti Eucharistiae i. e. Corporis et Sanguinis sui « in quo, ut 
ait Concilium Tridentinum, dividas divini sui amoris erga homines velut effudit » 
(Sessio X I I I , c. 2; DENZ.-SCHON. 1638). Et ideo mérito a Leone X I I I appellatum 
est hoc sacramentum « velut anima Ecclesiae » (Ene. Mirae caritatis, diei 28 maii 
1902; DENZ.-SCHON. 3364) et a Pió XII « christianae religionis caput et velut 
centrum » (Ene. Mediator Dei, diei 20 novembris 1947; DENZ.-SCHON. 3847). 

2 9 Ex quo enim Christus posuit animam suam pro ómnibus, et nos, ut ait S. Ioan­
nes Evangelista, debemus pro fratribus nostris, qui revera sunt omnes homines, 
animas nostras poneré (2 lo. 3, 16). Quae divina caritas, in corda nostra effusa, 
debet ulterius pervadere universam vitam nostram omnesque affectus nostros 
honestos et non peccaminosos, eosque sublimare usque ad altitudinem divini et 
supernaturalis ordinis iuxta illud praeclare dictum S. Thomae: « dilectio caritatis 
sub se comprehendit omnes dilectiones humanas, nisi tantum illas quae fundantur 
super peccatum » (Quaest. Disputata de Caritate, a. 7 c). 

Et quidem ad omnia honeste diligibilia et diligenda, idest ad omnes res 
omnesque personas a Deo creatas et redemptas, descendit et extenditur caritas, 
non solum imperative ut aiunt, verum et elicitive. Ad personas nempe amore 
amicitiae seu benevolentiae, ad res autem amore concupiscentiae, idest propter 
personas amicabiliter dilectas. Non enim habetur amicitia ad res, sed ad personas 
tantum. 

Quam ob rem S. Thomas apposite: « possunt autem (res, idest creaturae irra-
tionales et inanimatae), diligi ex caritate sicut ea ad quae amor, quem caritas 
includit, terminatur, qui est amor concupiscentiae, sicut amicus amat possessiones 
amici sui, non tamen ad ea amicitiam habet. Nec ista dilectio est tantum imperata 
ex caritate, sed etiam elicita; quia caritas elicit actum dilectionis non tantum ad 
ea quae principaliter est caritas (nempe ad personas), sed etiam ad alia quae 
illa ordinantur (videlicet ad res). Et sic diliguntur ex caritate inanimata, in quan­
tum ordinantur ad ea ad quae principaliter et directe est caritas » {In III Sent., 
dist. 28, a. 2 c; ed. cit., n. 21). 

Nimirum « possunt ex caritate diligi creaturae irrationales sicut bona quae 
aliis volumus, in quantum scilicet ex caritate volumus conservan ea ad honorem 
Dei et utilitatem hominum. Et sic etiam ex caritate Deus eas diligit », quam 
nostra caritas imitari debet (Summa Theol., I I - I I , q. 25 , a. 3 c. Cf. I , q. 20, 
a. 2 c). 

2, specialiter emendanda et perficienda sunt nonnulla, quae in singulis capi-
tulis minus recte aut certe minus accurate dicuntur. 

a) Et primo quidem usus verbi vocatio (cap. 1, nn. 6-7, pp. 8-9), quae 
ad res omnino diversas significandas extenditur, cum magno periculo amphibo-
logiae et aequivocationis. Est namque abusus vocabuli nominare vocationem, 
omnem inclinationem vel pronitatem humanae naturae, immo et simplicem apti-
tudinem vel adspirationem. Tune enim esset vocatio, etiam inclinatio ad malum 
vel peccatum. Itaque melius esset reservare hoc nomen ad significandam appella-
tionem Dei ad sequelam eius supernaturalem, verbi gratia ad amplectendam fidem 
christianam, vel vitam sacerdotalem, aut religiosam. Quo in sensu accipitur in 
Sacris Litteris et in Magisterio Ecclesiae. Nec ulla apparet ratio ab eo recedendi. 

13 

EXC.MUS P. D. LEO STEPHANUS DUVAL 
Archiepiscopus Algeriensis 

Venerabiles Patres, 

Multa bona inveniuntur in hoc schemate, quod ..} a permultis ho­
minibus ...2 vehementer exspectatur ...3 

Attamen textus videtur laborare gravibus defectibus. 
Omitto plura quae volebam dicere de modo loquendi textus, quia 

haec ab aliis Patribus iam et sapientius dicta sunt? 
In schemate, et a fortiori in Adnexis, tam multae quaestiones trac­

tantur vel obiter tanguntur, ut necessario impossibile sit his quaestioni­
bus sufficiens lumen dari. 

Status quaestionis hic est: Quid volumus dicere mundo nostri tem­
poris? Quomodo loquendum est ut mundus nos intelligat? Quid de­
bemus dicere ut verba nostra non sint nostra, sed Christi? Haec videntur 
respondenda: 

1. Si volumus colloquium instituere cum mundo, necesse est ut 
mundus nos intelligat. Sed ut mundus nos intelligat, oportet prius ut 
nos intelligamus mundum. Ergo debemus incipere a nobilibus aspira-
tionibus hominum nostri temporis necnon ab eorum anxietatibus et do-
loribus et non a considerationibus quibus nos ipsi assuevimus. 

2. ...5 Non omnia problemata tractari debent, sed tantummodo gra­
viora — studiose vitando omnem speciem solutionis casuum conscien-
tiae — problemata,6 scil., quae conscientiam 7 hominum universi orbis 
máxime cruciant, quia in his problematibus ipse homo in periculum 
versatur, eius dignitas, vita moralis et etiam vita physica. 

Haec problemata videntur versari: 1. circa scientiam et progres-
sum, 2. circa iustitiam, sive inter ordines societatis, sive inter diversas 
nationes, 3. circa familiam, 4. circa pacem. 

Certe haec problemata difficillima sunt. Sed attendendum est eorum 
solutionem non penderé ab Ecclesia sola; nam ordo naturalis habet suum 
valorem intrinsecum et Spiritus Sanctus datur etiam extra limites visi-
biles Ecclesiae. Proinde Ecclesia debet, in spiritu humilis servitii, af­
ierre suam cooperationem ómnibus hominibus bonae voluntatis qui men­
tem suam et vires suas impendunt ad aedificandam civitatem veré hu-
manam. Quod exspectatur praesertim ab Ecclesia est verbum vitae, 
verbum liberationis: 

1. Proponens necessitatem alicuius « ethicae » circa inquisitionem 
scientificam, Ecclesia magnum conferet ad dignitatem scientiae, ad li-
berationem virorum scientiae ita ut habeant veram possibilitatem diri-
gendi suas inquisitiones non ad arbitrium alicuius Status politici, sed ad 
servitium humani generis. Plurimi cultores scientiae parati sunt audire 
haec verba S. Augustini: « Amate scientiam, sed anteponite caritatem... 
Sola est quae et vincit omnia, et sine qua nihil valent omnia, et quae 
ubicumque fuerit trahit ad se omnia » ...8. Scientia bona est, sed eius 
praecipua dignitas est servitium hominis. 

2 . Ecclesiae est defenderé dignitatem hominis ad imaginem Dei creati 
et pretiosissimo Sanguine Christi redempti et ostendere aequilibrium 
humani generis non dari nisi per afflrmationem, non solummodo theore-
ticam, sed etiam practicam, supereminentis valoris personae humanae 
contra omnes formas hodiernae servitutis et contra diversas manifesta-
tiones discriminationis, tum classis socialis, tum máxime stirpis. 

3. Multum exspectatur ab Ecclesia circa dignitatem familiae tam 
ob periculum hedonismi quam ob iniustitias quae eam crudeliter op-
primunt. 

4. Tam doctrina quam vita Ecclesiae ad id praesertim tendere de­
bent ut in mundo praevaleat contra pericula quae imminent generi 
humano amor fraternus universalis; positivus conatus in hoc consistere 
debet ut bellum evadat impossibile. 

Haec faciendo, scil. aferendo suam cooperationem ad salvandum 
hominem? Ecclesia efEcaciter persequetur versus omnes homines an-
nuntiationem Christi Redemptoris et gratiae eius. Dixi. 

In textu scripto tradito: 1 non solum a christianis sed. 2 diversarum 
religionum. 3 Coram genere humano in anxietatibus pósito Ecclesia non potest 
non loqui, quia non potest deserere suam missionem. 4 1. Textus est nimis 
scholasticus. In hoc enim textu proceditur modo deductivo, incipiendo a con-
siderationibus abstractis, generalibus, et deinde deveniendo ad applicationes con­
cretas, practicas. Saepe textus sapit thesim theologicam. 2. Textus est nimis 
ecclesiasticus in sensu strictiore huius vocabuli; propterea non convenit Eccle­
siae. Abundant locutiones technicae quibus utuntur non solum magistri sed 
etiam tirones theologiae. Saepe inducitur Ecclesia — vel sancta Synodus — modo 
petens indulgentiam quasi mundus esset ab ea extraneus, modo sollemniter. decla-
rans se habere responsionem omnium problematum mundi. Haec omnia evidenter 
hominibus non placent. 3. 5 2. Stylus non debet esse stylus nostrorum libro-
rum theologiae, sed communis, omnium captui accommodatus. Nec dicatur hoc 
damno esse schemati; bona theologia potest exprimi lingua omnium hominum; 
primum et pulcherrimum exemplum habemus in Evangelio. 3. 6 ea. 7 con-
scientias. 8 (Sermo 354, 6) . 9 deest. 

14 
EXC.MUS P. D. GEORGIUS ANDREAS BECK 

Archiepiscopus Liverpolitanus 

Patres venerabiles, 

Hoc decretum una cum decreto de Ecclesia dúplex constituere pos­
set 1 fundamentum illius « aggiornamento » tantopere a Ioanne Pp. XXIII 
desiderati et nobis commissi.2 Schéma igitur saltem in genere plenam me-
retur discussionem ut basis sit ulteriori considerationi. 

Quaedam autem puncta commentario indigent: 
1. Ut decretum plenum suum eífectum habeat, lectoris animum in 

primis paragraphis excitare debet. Infeliciter autem, et prooemium et 
primae tres paragraphi, prout nunc stant, incerti sunt et obscuri. Notio 
« signa temporis » quamdam ostentationem sapit et sonum propheticum 
prae se fert. Si decretum ita ad homines hodiernos obviam exierit, ab 
illis non legetur. Concilium melius facer et si sequeretur exemplum 
Ioannis Papae XXIII in Litteris Encyclicis Pacem in terris, incipiendo, 
i. e., prospectu problematum et quaestionum realium quae hoc tem­
pore hominibus opponuntur, et anxietates tam magnas excitant. Magni 
momenti est mundum realem tangere seu mundo obvium fieri, et demon­
strare quomodo fides catholica vitae hodiernae et hodiernis difficulta-
tibus congruat. Nisi hoc factum erit, verba Concilii in aerem dissipa-
buntur. Ut heri optime dictum est, hoc loco, caveamus ne schéma no­
strum soliloquium fíat} 

2. Maioris quidem momenti est ut in cap. IV (quod melius, meo 
iudicio, primo loco poni posset) id quod dicitur quam máxime reale 
et definitum sit. Hoc loco decretum problemata practica morum per-
sonalium tractat, itaque verum consilium ductumque praebere debet 
iis qui id exspectant et quaerunt. ...4. Nostrum est, Patres venerabiles, 
nostrum officium5 ut Pastores animarum, modo practico et concreto ...6 

— non ut periti sed ut patres — consilium de rebus moralibus ómnibus 
hominibus offerre, et cum summa misericordia, sed etiam cum ea plena 
auctoritate quae nobis est, legem moralem obiectivam affirmare et vin­
dicare. Quam ob rem melius esset, nonnullis locis, multa includere ex 
adnexis, ut pluries iam notatum est] et praesertim in illa sectione « de 
dignitate matrimonii et familiae » totam sectionem inserere cui titulus 
« de fecunditate matrimonii ». Desiderium brevitatis quod in se lau-
dabile est, non debet obstare clarae locutioni doctrinaeque firmae, prae­
sertim quando agitur de Índole et auctoritate legis naturalis. Et in hac 

quaestione de valore legis naturalis includitur etiam nunc tota quaestio 
auctoritatis magisterii Ecclesiae ordinarii. In dubium enim vocari vi­
detur — forsitan non aperte — e. g. doctrina de matrimonii usu 8 quam 
Summus Pontifex Pius XI tam luculenter mundo promulgavit in suis 
Litteris Encyclicis Casti connubii. 

3. Ecclesiae est vitare ne in oculis mundi appareat tamquam socie­
tas quaedam imprimís bono temporali promovendo instituía. Sane 
reiiciendum est illud falsum iudicium quod paulum Ecclesiam attineat 
status materialis vitae humanae quippe quae de animis earumque sa-
lute aeterna sollicita sit. Sed requintar quaedam mensura9 In hoc de­
creto prae ómnibus Ecclesia non debet roborare illam sententiam, no­
stra post-christiana aetate tam late habitam, quod religio optime per 
philanthropiam exprimatur, ita ut ea quae faciat homo maioris momenti 
sint quam quae credat. In nostro mundo occidentali et in non-christiano, 
et etiam forsitan in toto mundo,m magna exstitit11 confusio inter agenda 
et credenda. Non amplius agitur, nostris diebus, de fide sine operibus, 
sed de operibus sine fi.de.12 Si quaeris ab homine huius temporis quid 
credat respondet explicando quomodo se gerat. Aliter Ecclesia se osten-
dere debet: fidem Christi praedicare eius officium primarium est}1 Finis 
Ecclesiae est ut homines meliores efficiat, non solummodo magis pró­
speros. Ut dicam anglice: "That men should be better and not better off"; 
etiam gallice 1 4: « Son objet est d'abord le bien des hommes et non 
seulement leur bien-étre ». 

Proinde duobus modis decretum firmius magisque perspicuum effi-
ciendum est: 

1. Fortiter asserere debet fundamentum omnis vitae socialis esse 
revereri iustitiam, sive individua sit sive domestica, nationalis vel in­
ternationalis. Reddere cuique suum videndum est ut summum officium 
humanum. De hoc puncto Concilium sequi debet exemplum Encyclica-
rum Pacem in terris. « Remota iustitia — ut notavit15 Augustinus — 
quid sunt regna nisi magna latrocinia? », et ita fere de omni humana 
consortione.16 

2. Concilium oportet roborare illud dictum in prooemio quod homo 
ipse, et cuneta quidem creatio, nihil significat nisi referatur ad aeterni-
tatem et finem ultra hanc vitam positum. Homo nullam plenitudinem 
habet nisi in Deo per Iesum Christum. ..." In optimis quidem 1 8 ad­
iunctis temporalibus et etiam spiritualibus,19 manemus exsules filii Hevae, 
gementes et fien tes in hac lacrimarum valle. Et usque ad adventum 
Domini ita manebimus. Dixi. 

In textu scripto tradito: 1 inter omnia acta Concilii secundum locum, ut vi-

detur, occupare potest. Sine dubio a catholicis simul et acatholicis per totum 
mundum exspectatur. Una cum decreto de Ecclesia dúplex constituet. 2 desi­
derátum. Hoc. 3 deest. 4 Officium. 5 deest. 6 (quantum fieri 
potest). 7 deest. 8 matrimonio christiano. 9 deest. 1 0 deest. 
1 1 est. 1 2 deest. 1 3 deest. 1 4 Ut Gallice diei potest. 1 5 ait S. 
1 6 deest. 1 7 Etiam. 1 8 deest. 1 9 deest. 

15 

EXC.MUS P. D. RAPHAEL BARBIERI 
Episcopus Cassanensis 

Em.mi Praesides, Moderatores, venerabiles et fatigatissimi Pa­
tres, dilectissimi Fratres, 

Schema de Ecclesia in mundo huius temporis in exemplum cuique 
subiicit quantum studium quantamque curam Ecclesia, matris amore 
concita, hac peculiari rerum tempestate, in suis muneribus obeundis, 
ipsa consumet; quam ob rem Concilium optime necessitati inservit, cum 
illud statuere placuit, ut de hoc argumento tum quaereretur, cum ad 
laborum nobilium finem ipsum pergeret. Necesse enim erat omnium 
rerum summam faceré, quae in Concilio disceptatae sunt et in concreto 
Ecclesiam animam esse mundi, hoc schemate probare. 

Quoniamque, ut certae et definitae nostrae aetatis quaestiones essent, 
oportuit ipsae reapse declararentur, ideirco ad id sese Ecclesia penitus 
dedit, ut summa matris sollecitudine, populorum, qui ubique sunt, et 
necessitates et animi aegritudines vel gaudia, et processus effectos et 
aegrimonias, denique omnia sperata non modo conquireret, verum etiam, 
animo materni amoris pleno, comprehenderet. 

Enimvero siquidem de nuntio tanti momenti agitur, qui ad uni­
versos homines spectat; tum vero mihi malorum causa haud tota existi-
mata videtur — quam quidem in schemate cernimus — si illud exqui-
rere praetermissum est quod aetatis nostrae summa est carentia, i. e. 
sensus Divinitatis perditus et quae, temerario modo praedicatur, Summi 
Dei scientifica negatio! Ñeque vero ambigitur, quin disciplina Deum 
spernentium, quae Atheismus appellatur, apud plurimas hominum so­
cietates, publice conflrmata, praedicata denique observata, turpissimum 
huius aetatis dedecus, summaque in Deum iniuria sit dicenda, nihil 
aliud est enim nisi Deicidium in intentione,1 quod facinus, haud minori 
atrocitate foedatum, est habendum, quam crimen de quo nonnulli qui 
in hac aula sunt locuti — máxima cum christianitatis admiratione — 

Hebraeos purgare conati sunt ...2. Quam recentiorem Deicidii doctrinam, 
et eam quidem perpensam, imperturbatam, praeceptisque ordinatam, qui 
profitentur, eo ánimos ipsi intendunt atque defigunt, ut omnium gen­
tium societates impie erudiant. Quid? Huiusmodi consceleratum consi­
lium, nonne impiam fraudem longe multumque superat, qua, rerum 
humanarum principio, adversarius ille diabolus, dolis instructissimus, 
hoc tantum in mente atque oculis primorum parentum, illecebris usus, 
posuit, hominem Dei similem fieri posse? At hominum enim primus 
proditor malorumque suasor, nequáquam Deum esse negavit. Exsuperant 
hodie athei profecto mores quoque insipientis de quo in Ps.: «Dicit 
insipiens in corde suo: non est Deus! »...3 At vero nunc unum omnium 
crimen gravissimum est conceptum quando quidem, quo vehementius 
in Divinitatem inveheretur, velut quod atramenti flumen sunt qui pro-
fuderint et chartarum cumulum coacervaverint, denique maiores sump-
tus, quam qui aestimari possint continuo effuderint. Quod quidem 
calamitas praecipue est iuventutis? cui cuneta, quae in caelis sidera 
fulgent, sunt penitus exstinguenda! 

Verum est quod finis, quem sibi Concilium proposuit, est potissi-
mum pastoralis, nec ad dogmatizandum spectat, sed pessimum cuique 
exemplum praeberet, nisi saltem in schemate, quo huius aetatis neces-
sitates universae investigandae continentur, quibus idoneum subsidium 
est afferendum, Concilium de eo crimine silentium teneret, quo nihil 
teterrimum atque immanissimum esse potest, hoc est: Deum, scientia­
rum Dominum, scientiarum specie adhibita, negare! 

Quod si tempus fuit, cum Ecclesia sibi opus esse autumavit, rei 
christianae causa, bellum suscipiendum esse ut Divinum Sepulchrum 
liberaretur, et id bene meritum dumtaxat quod Christi Mortui corpus 
attigisset, quid est cur, qui nunc huic Concilio interfuimus, ut quae 
permagni sint momenti studiose conquirerentur, nihil nobis esse ani-
madverterimus quod proprium sit Dei defendendi; illud, nempe, voce 
tranquilla, apta, solemni asserere: Est, est Deus in Israel; est Deus in 
mundo! Nam « Magnus Dominus et laudabilis nimis » ... s; et non pú­
dica, uti ita dicam, de Atheismo notitia, prout in schemate! 

Quoniamque eodem schemate quae propria sunt nostrae aetatis con­
tinentur, et ea quidem aut accipienda, aut refutanda, ideirco eiusdem 
in prooemio schematis, inter ea quae sunt refellenda in medio adduca-
tur et damnetur hoc foedissimum nostrae aetatis scelus, quod, quippe 
cum potentius sit quam roboris atomici ictus («bomba atómica ») 
extremo exitio hominum societates involvit: id est atheismus theoricus 
et practicus! 

Etenim siquidem in cap. IV schematis « de cultura rite promoven-

da » agitur, nihil impedit quominus quae veré scientia aestimanda scite 
declaretur, scientia nempe quae per se ipsa neminem a Deo abstrahat 
nedum Deum esse neget. Orbis enim terrarum homines magno horrore, 
tum sunt perfusi, cum quoniam cimbae velivolae (« sputnick ») inter 
stellas erráticas irruerant, propterea quídam ausi sunt asserere nullum 
Deum, in caeli spatiis, esse repertum! Tum vero Summorum Pontificum 
vox intonuit, quae tam impía dicta reprehendit; sed tamen, proh dolor!, 
huiusce nostrae aetatis, quae ad curam vel societatis, vel reipublicae, vel 
dispensationis pertinent, haud secus ac si Deus non esset composita sunt! 
Has res, dictu incredibiles, hominum familiae sequuntur, uti omnes 
cotidie experti sumus, ad communem, extremam ruinam eorum praecep-
torum, quibus hominum consocietas firmiter componitur, quia ut Psal-
mista ait: « Nisi Dominus aedificaverit domum, in vanum laborant 
qui aedificant eam » ...6. Si igitur omnem spem homines abiecerunt, 
quem ad modum brevibus in schemate perstringitur, hoc nihil aliud 
esse potest, nisi quod Summum Bonum ipsi amiserunt, quippe cum 
idem vel aperte negavissent, vel oblivione contempsissent, vel millies 
prodidissent, etiam cum eius propugnatores esse necesse fuisset. 

Moderator: exc.me Domine... 

Orator: Quam ob rem, ad conclusionem 1... 
Moderator: ... tempus tuum exhaustum est, etiam nostrum. 

Orator: ... equidem, qui minimus sum apostolorum, obtestari atque 
rogare audeo ...8 Conven tum hunc Sanctissimum, ut Concilium ad suam 
dignitatem Divinum Decus restituat, quod praesertim hisce proximis 
annis, ab iis qui Atheismum ubicumque terrarum praedicant stultis-
sime...9 

Moderator: Exc.me Domine, finias! 

í« textu scripto tradito: 1 deest. 2 dico Hebraeos qui Christum, sacris 
testantibus Scripturis, cruci affixerunt! 3 (Ps. 52) . 4 iuventae. 5 (Ps. 
47, 1). 6 (Ps. 125, 1). 7 deest. 8 una cum exc.mo qui me praecessit. 
9 contemptum videmus. Deinceps censeo ut totum schéma in quemdam nuntium 
convertatur, quo Concilium extrema sua praecepta hominibus proferat, quibus 
incitentur ut ad pedes Summi, Aeternique Dei sese prosternant, quia « Regi saecu-
lorum invisibili et immortali, soli Deo honor et gloria. Amen ». Vivat, vivat, vivat 
Deus in aeternum. 

Moderator: Crastina die erit congregatio próxima, hora nona. 
Em.mus P. D. EUGENIUS card. T ISSERANT: Reponatur Sacrosanc-

tum Evangelium. 


